
BONNGOE

 Ke a leboha,MoenaOrman.Morena a u hlohonolofatse.
Lumelang, metsoalle. Homonate ho bamona tabernakeleng

hape hoseng hona. ’Me ke ne ke eme feela morao mono ke
mametse, ha ke kena, le ho utloa boporofeta bo tsoelapele ka
mokhoa oa ho bua ka lipuo, le ka koahollo. ’Me ka bolella batho
hore phaposi eo le eona e tletse, kahoo ka re, “Ha ke tsebe, ha
ke eso bue le monna enoa” (E ne e le Moena Higginbotham,
haeba ke fumane monna eo hantle.) “e se e le nako e telele. Ho
fetile likhoeli ho tloha ke mo tsukutlile ka letsoho.” Empa ke
hantle seo ke buang ka sona, seo a se buileng hoseng hona, hantle
seo ke buang ka sona. Ha a se tseba. Ha kea se tseba haese ho
fihlela nakoana e fetileng, seo ke neng ke tla bua ka sona. ’Me
ke sona hantle feela, seo a se buileng lekhatheng leo. Ka hona
re thabela ho tseba re phuthehile ka Lebitso la Morena Jesu, le
tlas’a mapheo a Hae a sireletsang.
2 Joale, ke bona ba bangata ba eme, libaka li tletse ’me li
petetsane, ’me ha re rate ho bona sena. ’Me, hang ha re ka khona,
re tla e fetola mona, tabernakele e kholoanyane. Joale, ke batla
ho tlaleha ho tsoa Phoenix kapele feela.
3 Ke ne ke le mona Sontaha se fetileng bosiu ’me ka bua ka
sehlooho sa Selallo ho e…pele ho tšebeletso ea selallo. Selallo
ha se ho ja bohobe, selallo se bolela “ho bua, qoqa, bua lemotho.”
4 ’Me joale hoseng hona, ha nka nka nako e telele haholo,
khele, motho e mong a fetole malulo le ba emeng, ’me e tla
ananeloa, ba ke ba lule fatše ho se hokae. Ke—ke tšoenyehile ka
nako ena eo re phelang ho eona. Ke tšoenyehile haholo, haholo.
Ha ke bona lintho tse etsahalang tseo ke li bonang li hlaha, ntho
e ’ngoe e fulueha ka hare ho ’na. ’Me ke batla feela ho nka nako
ea ka le ho leka…
5 Molaetsa oa hoseng hona ke bua ka sehlooho saBonngoe. ’Me
ke—ke batla ho nka nako ea ka ’me ke leke ho e etsa feela…ho
e ala ka botlalo kamoo ke tsebang. ’Me ke lakatsa merapelo ea
lona le sa phuthehile.
6 ’Me joale ke batla lona le phetle, ha le ena le Bibele ’me le rata
ho bala le ’na, khaolong ea 1 ea Baheberu, pele. ’Me ke batla ho
bala litemana tse tharo tsa pele tsa khaolo ea 1 ea Baheberu, e
ntoo ba Genese 1:26 le 7, ho kopanya seo ’moho. ’Me ha ho motho
ea ka buang letho le loketseng ho boleloa haese ha Molimo a mo
thusa ho e bua. ’Me—’me seo se khemisana le Molaetsa hoseng
hona, hape, oa bonngoe ba batho le Molimo. Joale ho Baheberu
khaolong ea 1, re bala sena.

Molimo, mehleng ea khale…ka mekhoa e mengata o
buile mehleng le bontata rona ka baporofeta,

Mehleng lena ea ho qetela o buile le rona ka hae…
ka Mora oa hae, eo o seng o ’meileng mojalefa oa ntho
tsohle, eo ka eèna o entseng mafatše;

Eèna eo a leng lehlaseli la khanya ea ’ona, le setšoantšo
sa boleng ba ’ona, ea kakatlelang tsohle ka lentsoe la
matla a ’ona, eitse hobane a etse hlatsuo ea libe tsa rona,
o ile ho lula letsohong le letona la Boholo bo hodimo;

7 ’Me joale koana ho Genese, e—e khaolo ea 1 le temana ea 27,
ea 26 le ea 27, ke bala sena.

Molimo oa ntoo re, A re etseng motho ka setšoantšo
sa rona, le ka ho tšoana ha rona: a ba laole lihlapi tsa
leoatle, le lirurang tsa leholimo, le makhomo, le lefatše
lohle, le lihahabi tsohle tse hahabang lefatšeng.

Eaba Molimo o bōpa motho ka setšoantšo sa ’ona, oa
mo bōpa ka setšoantšo sa Molimo; oa ba bōpa e le e
motona le e motšehali.

8 Joale ha re inamiseng lihlooho tsa rona nakoana ha re rapela.
’Me ke tiile likopo li ngata ho bamameli ba boholo bona, kahoo
mohlomong re phahamisetsa feela letsoho la rona ho Molimo,
ea nang le kopo, ’me ka hona a tsebise ka sena hore re batla ho
rapelloa ka sena.Molimo a abele emong le emong oa lona.
9 Morena, re bokane tlas’a marulelo a tabernakele ena, ’me re
leboha ho ba le marulelo holim’a rona kajeno, empa ho kopana
ha rona ’moho e ne e le ka morero o moholo ho feta ona. Re utloa
hore ka tšepiso ea Molimo re phuthehile tlas’a mapheo a Ea-
Matla-Ohle. Hore Eena, joaloka khoho ha e bokella litsuanyana
tsa eona, a ka re sirelletsa ho tsohle tseo re lakatsang hore A
re sireletse ho tsona. Hore O tla oka-oka holim’a rōna le ho re
fepa le ho re fa kajeno bohobe ba rōna ba letsatsi le letsatsi,
nameng le moeeng ’moho, re tle re be le matla a phelisang a
’mele ho tsamaea hohle lefatšeng, le matla a tšehetsang a Moea o
Halalelang ho tlisa Lentsoe la Molimo ho batho ba lapileng. Le
ho tlohamona ka Lonamelomong ea rona le ka lipelong tsa rona,
ka Oli e ncha e tlotsang hoo re ka tsebang ho bolella ba bang ka
letsatsi leo re phelang ho lona, le maemo a nako. Molimo, re U
tšepile ka botlalo. Ha ho sebaka se seng se setseng seomotho a ka
eang ho sona. Re ikutloa joaloka Petrose, letsatsing leo ha Jesu a
ne a re, “Na le lona le batla ho tsamaea?”
10 A re, “Morena, re ka ea kae? Ke Uena feela ea nang le
Mantsoe a Bophelo Bosafeleng.” ’Me ke ka hona re phuthehang
ka Lebitso la Hau hoseng hona, hobane ke Uena feela ea nang
le Mantsoe a Bophelo Bosafeleng. ’Me re rapela hore U tle u etse
sena ’nete ho emong le emong oa rona kajeno hore lipelo tsa rona
li chese ka hare ho rona. Meea ea rona e tla matlafatsoa, ’mele
ea rona e fole, meea ea rona e fole, meea ea rona e nchafatsoe, e
bōpiloeng kamooMolimo o re batlang kateng.

11 Ntate, ke rapela hore U fe ba emeng matla ka liphaposing
le pel’a mabota, le mathuleng a pota-potileng. Ke rapela hore
U tle u ba fe matla. ’Me, ka ho tseba taba ena e beoa teiping, e
tla ea lichabeng tse ngata tse fapaneng, ho ea koana mafatšeng
le merabeng ea lefatše. ’Me, Molimo, re tšepile Uena ka botlalo.
Feela u re fe matla le e—e Lentsoe le tlotso, hore e be feela kamoo
U neng u re batletse eona bakeng sa hora ena. Re inehela hoUena
joale, kutlo ea rona, lentsoe la rona, maikutlo a rona, sohle seo
re leng sona, re se bea ho Uena, hore U tle u tsamaee ka ho rona.
Sebetsa ka rona ’me u bonahatse Boteng ba Hau bo boholo le
rona. Hoba re e kopa kaLebitso la Jesu,Mora oaHau. Amen.
12 Lentsoe bonngoe le bolela “ho ba bang le.” Bonngoe,
“kopaneng.” ’Me, joale, taba ena ke tabahali, ’me eona—e lokeloa
ke tlhokomelo e ngata ho feta kamoo nka e abelang eona, le ho
feta le kamoo motho ofe lefatšeng a neng a ka tseba ho e aba.
Empa ke rata ho le hlahisetsa maikutlo a ka mabapi le eona, ’me,
ka seoMolimo a tla re fa sona. Joale, tabeng ena, ke ho ruta thuto.
’Me ho baena ba ka utloang teipi ena, ke tšepa e ke ke ea e-ba
khopiso, empa e tla be e le ho etsa hore le nke sena ka hloko, ka
monahano, ke rialo. E le hore u ithute eona ka thapelo, ka hloko,
le ho e beha sekaleng sa Lentsoe la Molimo, ho bona haeba e le
Molimo kapa che.
13 Hoba ke lumela re loketse ho etsa joalo kamehla, ho lekanya
lintho ka Lentsoe, hobane Lentsoe ke eona feela Ntho e tla khona
ho sala. Jesu o itse, “Leholimo le lefatše li tla feta, empa Lentsoe
la Ka le ke ke la feta.” Ke ka hona ke Le lumelang, le ho Le
lumela e le lenaneo la Molimo. Ke lumela hore Oo ke mosebetsi o
phethiloeng oa Molimo o ngotsoeng Lentsoeng. Ka baka leo, ha
ntho efe e ka ema khahlano le Lentsoe leo, e ke ke ea e-baMolimo
kapa leano laMolimo. Ke lumela horeKe lenaneo. Joale, Moea oa
Molimo Lentsoeng o etsa hore Lentsoe le Iphelise, le Iketsahatse
ka Bolona. O phelisa Lentsoe, joaloka peo.
14 Joale, monna oa pele le mosali oa pele tšimong ea Edene ba
ne ba kene kutloanong e phethehileng le Molimo, hoo Molimo
o neng o ka theoha nako efe eo O e lakalitseng le ho bua
molomo-ho-ea-tsebeng le Adama le Eva. Joale, boo ke bonngoe
bo phethahetseng, Molimo le ’mopo oa Hae, Molimo o bua
molomo le tsebe le Adama le Eva. ’Me ba ne ba phethahetse
hakana kamanong le Molimo ho fihlela ba eba bang le Molimo.
Molimo le lelapa la Oona ba le bang.
15 Monna ofe le lelapa la hae, lelapa le nepahetseng, le letle,
le hlomphehang, le ikokobetsang ba bang, lelapa lefe kapa
lefe. ’Me haeba ntho ka lapeng e ba arohanya, joale ha hoa
nepahala, lelapa le robehile kae-kae. Bohle e ka khona ba be
bang, ntate ’mè, ’mè le ntate, bana ba nang le motsoali, motsoali
le bana, kaofela ba lumellana. ’Me, ha u bona ntho eo, o tla bona
setšoantšo se le seng se setle.

16 Oo ke morero oa Molimo. ’Me morero oa Hae joaloka Ntate,
ea phahameng, e ne e le ho ba bang le lelapa la Hae, lelapa la
lefatše, Adama le Eva. ’Me mokhoa feela ba ka bang le lelapa,
kapa le Molimo, e ne e le hobane tlhaho ea Molimo e ne e ahile
ka ho bona. Ka hona hoo ho ba fetotse semelo sa Molimo ka ho
bona, e ntano ba nqa e mong le e mong le Molimo, ba fetoha
bang kaofela. Na seo ha se setšoantšo se setle, Molimo lelapeng
la Oona, Ntate holim’a tsohle, ea phahameng! Ha ho lefu, ha ho
masoabi, ha ho masisa-pelo, ha ho letho; ke thabo e ke keng ea
boleloa; ho se kule le ka mohla, ho se be le masisa-pelo, ho ba le
bonngoe feela le Molimo! Ke setšoantšo se se kaakang! Hobane,
eona tlhaho ea Molimo e ne e le ka ho batho bana. ’Me ka baka
leo, seo ba se entseng, ba latela hantle feela mocheng le Molimo,
’meMolimo o nang le bona oa ba etsa bang.
17 Joale, Jesu o rapetse, ho Johanne, khaolong ea 17 le temana
ea 11, ho lona ba ngotseng litemana tsena tsa sekolo sa Sontaha.
Ke na le tse ngata tsa tsona hoseng hona. Johanne 17:11, Jesu o
rapetse hore Kereke le Eena ba be bang bang joaloka ha Eena
le Ntate ba le Bang. Hore Kereke, rona joaloka litho tsa ’Mele
oa Kreste, re be bang, ’moho, joaloka ha Eena le Ntate ba le
Bang. ’Me ka letsatsi leo re ne re tla tseba hore O ne a le ka ho
Ntate…Ntate ka ho Eena, le Eena ka ho rona, hore ’moho re
ne re le bang. Ke kopano e kakang, bonngoe bo bo kae, ho bona
Molimo Kerekeng ea Oona ho fihlela setho se seng le se seng se
le kutloanong hantle feela nqa se seng le Molimo. Ke Kereke eo
Jesu a e tlelang. Ke hona mohla thapelo ea Hae e tla arajoa, hore
re be bang.
18 ’Me ke ’ona feela mabaka a kopano ao Molimo o kileng oa a
bea bakeng sa Hae le Kereke ea Hae, ke bonngoe ba Hae hara
batho. Ke ona feela mabaka a kopano. ’Me tsela feela eo u ka
bang le metheo eo ke ka kopano, ho kopanngoa le Eena ka ho sa
feleng. Joalo ka ha u kopana le monna oa hau, mosali a kopana
le monna oa hae, ke boitlamo ho isa lefung. Joale, ha u kopana le
Molimo, ke ntho e tšoanang le ea kereke e kopanang le Kreste, ho
fihlela re arohanngoa ke lefu. ’Me ha u sa etse sebe kapa ho etsa
letho le phoso, u tla kopanngoa le Molimo ka Bosafeleng. ’Me
ke lefu feela le ka u tlosang ho Mollimo, ’me e seng lefu la nama,
empa sebe sa lefu. Sebe ke lefu, ’me hoo ho u tlosa hoMolimo. Ka
hona, ho kopanngoa le Eena kaMoea oa matla a Hae, ke Bophelo
Bosafeleng, u kopantsoe le Molimo ka Bosafeleng. Oho, ke batla
ho finyella seo kamora nakoana. Ho kopana ka Bosafeleng le
Molimo oa Bosafeleng, ka kutloano e phethahetseng le Eena,
ho kopana ’moho ka ho phethahala, Kereke eo bohle, Molimo le
Kereke ea Hae, ba leng bang, ba kopane ’moho.
19 ’Me ha le ka hlokomela kamoo Eva a neng a kopantsoe le
Adama, a fetoha karolo ea hae. Molimo, na le hlokometse ho
Genese 1:27, O bopile motho e le e motona le e motšehali, A ba
bopa. Joale, monna e ne e le e…e motona le e motšehali ha

ho tluoa tabeng ea ho ba moyeng oa botšehali le botona. Eaba
Molimo o nka lehlakoreng la hae e—e khopo. Na le hlokometse
hoba karolo ea ’mele e ne e le khoabi, empa e seng moea? Karolo
ea ’mele oamosali e ne e le khoabi, kamora hoba popo e phethehe,
Molimo oa nka khopo lehlakoreng la Adama ’me oa etsa mosali.
Empa e seng moea, moea e ne e le karolo ea Adama, hobane e
ne e le monna le mos-,…ha re bua ka moea, bobeli botona le
botšehali.
20 Joale, na ha u bone setšoantšo se seholo? Rona, nameng, re
fapane. Re tšoana le khoabi, sebopuoa se bōpiloeng, ka lenyalo
le halalelang. Empa ka Moea re bara le barali, ha se moea
osele, empa Moea oa Molimo o phelang. Re setšoantšong sa Hae,
bonngoeng ba Hae, ka setšoantšo se phethahetseng sa Molimo
o phelang, hobane re fetoha bara le barali. Ha e a arohana,
empa Moea o tšoanang, ’ona Molimo oo, Motho a le mong,
ho teanngoa lenyalong ho Bosafeleng. Bonang kamoo Molimo
o rerileng hoba ha rea lokela ho fapana, empa Eena! Ha se
sebopuoa se seng sa morabe o mong, empa kopano ea sebele le
lehlomela la Eamatlaohle, le entsoeng ka kopano e halalelang.
Joale, ’mele o tsoa ho ’mè le ntate, empa Moea o tsoa ho Molimo,
Molimo oa Ikarola joalokaha Adama a ne a arohane.
21 Ka Letsatsi la Pentekosta, re fumana Moea o Halalelang,
Topallo ea Mollo, e Ikarola le ho lula holim’a setho ka seng sa
Kereke eo, Molimo o Iteanyang ’moho! Joale ka sehlopha seo sa
batho hammoho, seo se etsa’ng? Ho khutlisa ’Mele o kopaneng oa
Morena Jesu. Ho phuheha ’moho!
22 ’Me kajeno karohanong e kholo ena eo re phelang ho eona,
liphapang tsa mekhatlo le lintho, ke masoabi, ke lihlong tse
kakang!
23 Ho holahangoa lenyalong la Leholimo ho Molimo oa
Bosafeleng, karolo ea Hae, karolo ea Molimo. Ka nama ke fetoha
Branham ka baka la ntate, Branham. U fetoha karolo ea ntat’ao
le ’mè, empa moeeng re kena bonngoeng le Molimo, ke karolo ea
Molimo. Ke lebaka leo moea o ke keng oa shoa. “Ea lumelang
ho ’Na o na le Bophelo ba kamehla. ’Me setšoantšong seo a
leng ho sona mona lefatšeng, le ka setšoantšo sa hae, Ke tla mo
tsosa matsatsing a qetelo.” E seng sebopuoa sa moea, hobane
re tla ba le ’mele o kang ’mele o khanyang oa Molimo, ’mele o
tlotlisitsoeng oaMorena Jesu, ho tsosoa ka Setšoantšo Seo.
24 Jesu o buile, a ea lebitleng la Lazaro, “Ke ’Na tsoho le
Bophelo. Ea lumelang ho ’Na, leha a shoele, o tla phela. ’Me ea
phelang ’me a lumela ho ’Na a ke ke a shoa le kamohla o le mong.
Lumela ka ho ’Na, e seng ho ’Na, empa ka ho ’Na.” Ho ba ka ho
Eena, ho lumela! “Ha le lula ho ’Na le Mantsoe a Ka ho lona.”
Ka ho Eena, ho lumela! Oh, khili! Ke tšepa Moea o Halalelang o
theolela seo hantle ka ho uena. Joale, le mohlatsoana, ke ka hona
khabareng ea veke, ho rapela le ho kopa Molimo, ke khethile

temana ena, ho le bontša moo re emeng teng. Ho lumela ka ho
Eena. Le ke ke la lumela ho Eena ho fihlela le kena ka ho Eena,
kapa, Eena a kena ka ho lona, ebe moo u lumelang ka ho Eena,
ebe u ruile Bophelo Bosafeleng. U lumela ho Eena ho fihlela u
amohela Bophelo Bosafeleng, ebemoo Bophelo Bosafeleng e leng
Bophelo baMolimo ka ho uena, ebe u lumela ka hoEena.
25 “Lona ka ho ’Na, le ’Na ka ho lona. Ba tle ba be bang, Ntate,
joalokaha ’Na le Uena re le Bang.” Molimo ka ho Kreste, Kreste
ka hara Kereke. Le a bona? “Joalo ka ha Re le Bang, le bona ba
be bang.” Joale le ka ba bang joang? “Ha le lula ho ’Na, Mantsoe
a Ka ka ho lona.” Bonang, lula! “Mantsoe a Ka ka ho lona, le ka
kopa seo le se batlang.” Hoba ha e sa le uena, ke Lentsoe le ka ho
uena, ’me Lentsoe ke Molimo.
26 Joale, Lentsoe la Molimo ke Sabole. Baheberu, khaolo ea 4,
e rialo, Baheberu 4:12. Joale, ke Sabole. ’Me sabole e ithoballa e
khutsitse hantle haeba e sa tsokotsoe ke letsoho kapa matla. ’Me
eona…empa ho nka letsoho ho tšoara Sabole. Le ho nka letsoho
le tšoereng Sabole ena, ke letsoho la tumelo.
27 Joale, letsoho leo la tumelo, le itšetlehile ka hore le matla
hakae. Letsoho lena la tumelo le ka ba le matla ho lekaneng feela
ho phunya lesobana lefifing le ho re, “Ka tumelo ke bolokehile.”
Ke ho seha haholo hoo, empa, le hona, haeba e le phetho matla
ao letsoho leo le ka tsokotsang Sabole eo, ke phetho seo le
ka se remang. Empa, haeba e le letsoho le matla, le tla hlaba
ntho e ’ngoe le e ’ngoe eo liabolosi a ka e beang mono, ho etsa
hore tšepiso e ’ngoe le e ’ngoe ea Molimo e chabe ka matla a
tsoho ea Hae. Haeba e le letsoho le matla la tumelo, “Matsatsi
a mehlolo! Jesu Kreste, eena maobane, kajeno, le kamehla,” ho
khethula le hleka tsela ea lona. E itšetlehile ka matla a letsoho
ka mor’a Sabole.
28 ’Me Sabole e bohale haholo. Baheberu 4, e itse, “E bohale ho
feta sabole e leolitsoeng ka nģa tse peli, e hlabang ha e-ea le ha e
khutla, esita le ho isa e—e mokong oa lesapo, le manonyellong, le
mosenoli oa mehopolo ea pelo.” Le fetela ka nqane ho nama, le
kena selikeng sa moea ’me le thonaka mehopolo ea pelo ’me le a
e senola. Moea oaMolimo, Lentsoe la Molimo.
29 Joale, Lentsoe leo le tla hlaba ka mono haeba letsoho le
lekane ka mora Lona ho Le sutumelletsa ka hare, le tla fumana
sebaka sa Lona le ho khaola tšepiso e ’ngoe le e ’ngoe le ho u neha
Eona, ha feela u na le letsoho le matla le lekaneng ka mora Eona.
Sabole, ho E phahamisa ka letsoho—letsoho la tumelo! Ho E tiisa
ka thata, ho E tšoara ka thata le ho kena ka pel’a sefahleho sa
sera. Sera seo se sa leqai se ka ema joang ka pel’a Sefahleho sa
Molimo oa Bosafeleng? Ka hona, u nka Sabole ea Lentsoe, ’me
tšepiso e ’ngoe le e ’ngoe ke ea hau. O E phahamise ka letsoho le
matla la tumelo, u tsoele ka pele! Ha u hloka pholiso, e reme ka
Lentsoe, “Jesu Kreste, eena maobane, kajeno, le kamehla.” Ha u

hloka pholoho, tšepiso e ’ngoe le e ’ngoe e leng ka Bibeleng ke ea
hau. E robetse ka morao ka mono ’me Satane o leka ho e pata,
empa nka Sabole ’me u hlabe u khaole lefifing ho fihlela Leseli
laMolimo le chabelamoea oa hau ’me u rua tšepiso. O tla e etsa.
30 Adama e ne e le karolo, kapa, Eva e ne e le karolo ea Adama,
e ne e le nama ea nama ea hae le lesapo la lesapo la hae. ’Me
ke seo kopano e nepahetseng e leng sona. ’Me ke seo kopano
e nepahetseng ea Kereke e leng sona, Moea oa Moea oa Hae,
Lentsoe la Mantsoe a Hae. Le ka mohla ha e khelohe Lentsoe,
molumeli oa sebele oa ’nete a ke ke a qeka ka Lentsoe lefe kapa
lefe. Hopolang, e ne e le Lentsoe le le leng feela leo Eva a ileng a
ngoaetsa ka lona, Lentsoe le le leng. Empamolumeli oa ’nete a ke
ke a ngoaetsa ka Lentsoe lefe kapa lefe. Le tla tšoara Sabole ea
Tumelo ka…ka tumelo, ke rialo, Sabole ea Lentsoe, le ho tseka
tšepiso e ’ngoe le e ’ngoe e Khethehileng eo Molimo a e entseng.
ke phetho.
31 E ne e le mehlala ea Molimo ho rōna, seo re tšoanetseng
ho ba sona, bona, teng kamehla, e sa hlōlehe. Enereha ba bua,
Molimo o araba. O ne o ba sheba, letsatsi le letsatsi. Bosiu, ha ba
robala, A ba lebela. Motšeare, O ne o ba tataisa, O ba fepa, O ba
rata, O buisana le bona kamehla, ka linako tsohle. Ba ne ba le
setšoantšong sa Molimo, ’me Molimo o le ka ho bona. Ke sona se
bopang botsoalle. Ke sona se bopang kopano, ke Molimo ka hara
Kereke ea Oona. Ke kopano eo. Ho ka boleloa ho hongata, ke
batla ho ea libakeng tse ngata. Ho teanngoa le Eena, ke Bophelo
Bosafeleng. ’Memokhoa feela oo re ka kopanang le Eena ke ka ho
tla ka karoloana e ’ngoe le e ’ngoe ea Lentsoe la Hae. Ke hantle,
nka tšepiso e ’ngoe le e ’ngoe ’me u E lumele.
32 Joale, Eva o ne a le boongoeng ho fihlela a robile Lentsoe le
le leng, kapa, a belaela hore Lentsoe le le leng ke ’nete. Seo sa mo
arola. Lentsoe le leng le le leng, “Motho a ke ke a phela ka bohobe
feela, empa ka Lentsoe le leng le le leng!” Ka hona re ka ba ka
ho Molimo, re kopane, hobane Adama le Eva, pele ho tlolo, pele
ho ho se lumele Lentsoe, e ne e le mohlala oa seo re neng re ka ba
sona ka ho Eena. Ho kopana le Eena, ke Bophelo; ho arohana le
Eena, ke lefu. Joale, haeba re salamelao eaHaemorao!
33 Rea tseba hoba re etsa liphoso, empa ha u a lokela ho sheba
seo. Ha se liphoso tsa hau, hobane u tla lula u e-na le tsona.
Empa, le a bona, ke ho latela melao ea Hae, ho latela seo A itseng
se etsoe. Ho khoptjoa le ho tlola ha ho amane le eona ka letho.
Mohlanka oa sebele oa ’nete, haeba a ka khoptjoa, o tla tsoha
hape. Haeba a thekesela, Molimo o mo hulela hantle tseleng,
ha feela a le tseleng ea kutlo. Empa haeba a fapohile tsela ea
mosebetsi, Molimo ha o a tlameha ho eena. Empa ha feela a ntse
a le tseleng ea mosebetsi, Molimo o tlamehile ho eena, ho tseba
hoba ke monna kapa mosali feela. O tlamehile ho motho eo ha
feela a ntse a le tseleng ea mosebetsi.

34 Joale, Kereke joale e lebelelitsoe hoKreste bakeng sa lenyalo.
Lenyalo ha le eso ho ka le etsoa, e tla etsahala Selallong sa
Lenyalo la Konyana. Ka hona, re bona Kereke e se e lebelelitsoe
joale, joalo ka monna ea lebelelitseng mosali oa hae. O etsa’ng ha
ba lebeletsane? O mpa a nehela ka lintho tsa mefuta eohle, a mo
romella limpho, ho etsa hore a ikutloe a thabile. Be, ke seo Kreste
a se etsang Kerekeng ea Hae. O re romella limpho tsa Moea.
U ka lebeletsoa joang ha u latola lineo tsee? Ke tsona lipontšo
tsa lerato. Ke pontšo ea Molimo ho Kereke. Jesu o boletse joalo,
“Mehlolo e tla tsamaea le ba lumelang ke eona ena.”
35 Joale, hopolang lintho tseo. Kereke e tlameha ho lumela
Lentsoe le leng le le leng, tšepiso e ’ngoe le e ’ngoe, tlhaku e ’ngoe
le e ’ngoe, le ho E tsekela bobona, le ho itlhakisetsa ho Eona.
Haeba ke ne ke lebelelitse ngoanana, ’me ke le lesoha la monna,
’me ke mo romella lethoana, lesale la tebeletso, ’me a hana ho
le roala, hoo ho mo supa a sa lumele ho ’na. Ha a—ha a—ha a
batle ho ba monyaluoa oa ka. ’Me haeba Kreste a romela kereke
ea Hae lineo tseo A li tšepisitseng, ’me ba li hana ’me ba re “ha
li joalo,” ha ba batle ho ba Monyaluoa oa Kreste. Ba lebelelitsoe
ke moratuoa e mong, eseng Kreste, Monyali. Ka hona Kereke ea
sebele e boloka tšepiso, ’me e boloka tsohle, ’me e amohela lineo
tseo Molimo o ba romelang tsona. Ho lokile.
36 Joale, batho ba pele ba ikhaotse kopanong ho se lumele
Molimo, ka ho se lumele Lentsoe la Hae le ho mamela leshano la
liabolosi. Joale, ke eona ntho ea pele e khaotseng botsoalle bona
bo babatsehang. Joale shebang, Adama le Eva ba maemong a ho
se shoe le ka mohla, boemong ba ho se tsofale, ho se kule, ho se
tšoenyehe.
37 U re, “Ruri ekare nka ba joalo.” Ntumelleng…Ke u
tšoaretse litaba, u boemong bo tšoanang. Molimo O beha seo ho
sebopuoa se seng le se seng lefatšeng,maemong a tšoanang.
38 Tumellano e ne e le efe? “Haeba le ka boloka Mantsoe a Ka!
Haeba, Lentsoe la Ka, ha le ka Le boloka, ho Le lumela le ho nka
khato holim’a Lona!” Empa lona khetlo la pelemohla Eva a neng
a hloleha ho lumela, ho tlosa Lentsoe le le leng ho seo Molimo a
se buileng, ea khaola setsoalle le kopano eo e kholo. ’Memotsotso
oo kereke e sa lumeleng Lentsoe le le leng la Bibele ea Molimo,
’me e Le bea nqa e ’ngoe esele, ke moo ba khaolang setsoalle se
babatsehang seo ba se filoeng, le ho arohana. Hang hoba a etse
hoo, lefu la kena ka hara boleng ba hae bo shoang. Eseng feela
boleng ba hae bo shoang, empa boleng ba hae ba moea. O ile a
khaola kamano le Molimo, motsotsong oo a neng a sa lumele.
’Me ha ho motho ea ka lumelang…Ke ena! Ha ho monna, ha ho
mosali ea ka—ea ka lumelang leshano la liabolosi ho fihlela ba
sitiloe ho lumela ’Nete ea Molimo. Ha ho mang ea ka lumelang
mashano a liabolosi ho fihlela a hanne ’Nete eaMolimo. Ka hona,
le a bona, Eva, Adama,moo e re behang teng hoseng hona?

39 Joale ha re nahaneng ka botebo, hobane ha re sa tla nahana
le ka mohla ka mor’a sena, hoba bophelo bona bo shoang bo fete.
Monahano oa hau o hona joale. U ke ke oa khetha ka mor’a sena,
u tlameha ho khetha hona joale, hobane lena ke letsatsi la ho
boikhethelo, ho ikhethela. Joale eena, Lentsoe le le leng, e seng
Decalogue, Lentsoe le le leng feela, o botsise Molimo hobane e
ile ea hlahisetsoa eena ka leseli leo, hore Lentsoe leo le ne le
belaetsa. Lentsoe la Molimo le ke ke la botsoa, O ne a bolella
hantle feela seo A se buileng. Empa a Le botsa hobane e ne e
hlahisitsoe ho eena, “Oh, ruri Molimo o ne a sa bolele seo.” Empa
O ne a bolela seo! Molimo o bolela Lentsoe le leng le le leng
leo A le buang. ’Me ha Le hloke boitlalosetso, Le kamoo A Le
boletseng kateng.
40 Be, ho re, “U tseba joang ka Bibele.” Ke lumela hoba Molimo
oa ka o tataisitse Bibele ena, O lebela Lentsoe la Hae. O tsebile
hobane balatolamolimo le bomosalumele ba tla hlahamatsatsing
a qetelo, ka hona O E lebetse. Molimo o Le boletse hantle ka tsela
ena. Ke ka tsela eo Le leng ho rona ka eona. Joale re lokela ho E
lumela. Lentsoe le le leng le fapohang ho Lona, ’me re lahleheloa
ke setsoalle sa rona, ho tloha ho kena—ho isa lefung, karohano
ea Bosafeleng Molimo, feela joalokaha Adama le Eva ba entse.
Re lokela ho lumela ’Nete ea Molimo.
41 Ere ke etse seo hape. U se ke oa hana Lentsoe lefe kapa lefe la
Bibele ea Molimo. Empa u se ke oa re feela, “E, ke a Le lumela.”
Ho re “empa”? Che, ha ho letho mabapi le seo. U a Le lumela, u
tla Le amohela. Haeba u Le behella ka thoko, ho re, “Be, kereke
ea ka ha e E lumele ka tsela eo,” e tla ba ha u lumele hoba
Ke Lentsoe la Molimo, ’me u tla tloha u le tlas’a tsuo eo Eva a
tlohileng a le tlas’a eona. U ikarotse ho Bosafeleng athe u ne u
fumane monyetla oa ho kopana le Eena. Joale, hopolang, Hoo ho
ka se botsoe, hobane E ne e le Lentsoe le le leng, hoo, Lentsoeng
la Molimo.
42 ’Me, joale, hoja Molimo o ne o e-na le feela e—e Mantsoe a
’maloa mono ao batho ba lokelang ho a mamela, ’me Mantsoeng
ao a ’maloa le leng la ’ona la tolokoa ka phoso, la hlahisa lefu,
shebang Mantsoe ao rea tšoereng kajeno! Le a bona? Re tlameha
ho amohela le leng le le leng la ’ona, re a tiisetse ’me re kene
ho ’ona e le litšepiso tse tsoang ho Molimo. ’Me mosali oa ’nete
oa Molimo o tla etsa hoo, molebeletsoa oa ’nete. Joale, ke tšepa
linthoana tsena li theohela botebong joale re tle re li tšoare.
43 Ntho ea pele e entseng hore Eva a se lumele Lentsoe la
Molimo e ne e le efe? E ne e le hobane Satane a mo tšepisitse
bohlale bo eketsehileng, “U tla hlalefa.” Joale, le a bona, moloko
oa batho ha o phetse hoo lula o hahamalla ho hong. ’Me Eva o ne
a hahamalla bohlale bo eketsehileng.
44 Joale ha re emeng motsotso o le mong feela. Na boo hase
boemo ba lefatše kajeno? Ba batla bohlale bo bongata, maemo

a betere, ba rutehileng haholo, ba batla ntho e fapaneng, bohlale
bo fetang. Ke seo Eva a neng a se batla. Empa e re ke bolele sena
hape, hore ha ho bohlale bo ka fetang ba Molimo, leha Bo le ka
sebopeho se nyatsehang hakana hoo batho ba Bo fosang.

45 Satane, joalo ka ha ke boletse khafetsa, o a phatsima, empa
Evangeli e a khanya. Oh, phapang e khōlō lipakeng tsa ho khanya
le ho benya. Hollywood e a phatsima, empa Kereke e khanya ka
matla le lerato la Molimo. Hollywood e a phatsima. Phapang e
kholo lipakeng tsa ho khanya le ho benya. Ha re batle ho benya.
Re batla ho khanya.

46 Kajeno, ho hobe haholo ho nahana sena, empa likereke li leka
ho itšetleha ka kutloisiso ea tsona, hantle feela joaloka ha Eva a
entse. A nahana, kahobane a ne a e hlahiselitsoe, ea shebahala e
hohela. Oho, u se ke oa hloleha ho fumana sena. E ne e shebahala
e le ea sebele, ntho e ka ekeletsoang ho seo Molimo a se buileng.
Ho bonahetse a tla ba le ho hong hoo Molimo o sa mo bolellang
hona hore a ka ea bohole hakae. Molimo o ne o eso mo sehele
moeli joaloka ha O behetse leoatle ’me le ke ke la tlola hobane
khoeli e le lebetse. A nahana…A hopola Satane a koetlile ho
hong, ka puo ea rona, hore a ka lula bonngoeng le Molimo, koana
a le bohlajana, a fumane thuto e molemongoana. Empa Molimo
o ne omo abetse hantle feela seo a neng a se hloka.

47 ’Me O baletse kereke ntho eona eo. Leo ha se leano la
seminare, kapa ho kena kapa leano le tsoang ho e—e sekolo
sa Bibele. Empa Ke hantle feela se ngoliloeng, le HO RIALO
MORENA! E ke ke ea Le fetola! Empa likereke li itšetlehile ka
kutloisiso ea tsona. Ba—ba nahana hore mohlomong ke…ntho
e teng e hoketsoeng ho bona, ’me e a thetsa.

48 Ke tlameha ho ema mona motsotso feela. Lefatše lohle le
itšetlehile ka seo. Moruo ’ohle oa sechaba sena o theiloe holim’a
mohopolo oa bohata. Ke le phetela motlaenyana ka ’na, ha se
motlae; empa le a tseba bohle re rata basali ba rona, kapa,
re loketse joalo. ’Me ke ne ke shebile lenaneo mona nakoana
ea ho feta kantle Bophirima, e se e le khale, lilemo tse ka
bang tharo. ’Me ka phaposing ea ka hoseng ho hong ka tsoha,
’me thelebishene e le ka phaposing. ’Me ka nahana, “Boso bo
bonahala bo le bobe.” ’Me ka nahana, “Be, ka hora ea borobeli ba
tšoanetse ho hlahisa litaba.” ’Me ka fumana bukana ea tataiso, e
boletse litaba li tla hlaha ka nako e itseng.

49 Ka bulela litaba, ’me ha ke ntse ke mametse litaba, joale ka
elelloa hore bohareng ba khaso ea litaba ba khelohela papatsong
ea thepa ea mofuta, mofuta o itseng oa thepa, sesepa sa mofuta
o itseng. Le ho re, “Ha u sa tlameha ho hlatsoa lijana tsa hau,
mofumahali. Ntho feela ke ho se sunya metsing ebe u se tlohela
mono metsotso e seng mekae, se phahamise hantle le ho se beha
holim’a letlapa la dreineje, ke phetho.”

50 Ka nahana, “Ke tla ba mohale ha ke fihla hae.” Ka ngola
lebitso la eona fatše, nyee ena e itseng. Ka re, “Ke tla bolella
mohatsa ka, ‘Sheba seo nka se etsang!’”
51 Ka hona ka tloha ka fumana botlolo ea nyee ena ea hore-
le-joale, ’me ka e tsaraletsa eohle ka metsing. Ka mo bolella ho
tsoela pele a fiela ntlu, ke tla mo lokisetsa eona. Ka hona ka nka
sejana sa bana ’me ka haraka makumane, le joalo-joalo, ’me lehe
le khomaretse holim’a sona, ’me ka se lihela ka metsing ’me se
lule metsotso e ’maloa, ’me ka li inola ka li khethela kantle le
ho li bea holimo mono. Keha mahe a le mangata holim’a tsona
joaloka ha ke ne ke li kenya ka mono. Le a bona, nka be—nka
be ke lahlehetsoe…Mohatsa a ka be ile a lahleheloa ke tšepo ho
’na nakong eo.
52 Le a bona, hobaneng sechaba, hobaneng lintho tsena…
sechaba sena se lesa batho ho thetsoa? Seo ha sea lokela ho
lumelloa ho boleloa joalo. Seo se lokela ho ba khahlano le
molao. Mabapi le papatso ea lisakerete tsa sejoale-joale, ha se
le mahlabisa-lihlong, “Ha u hohlole le qubung e tletseng koloi,”
mefuta eohle ea hoo. Seo ha sea lokela ho lumelloa. E etsa’ng?
E a thetsa. Lefu le teng ho se seng le se seng sa tsona. Ho na le
lefu ho noeng whiski; peto, polao, bohlanya, ka botlolong. Empa
koana re lumelloa ho e beha mananeong a rona le ho e bapatsa
joalo ka “Mofuta o noeloeng ke ntate-moholo. Ho fumanoa thabo
e eketsehileng bophelong,” lino tsa mefuta tse tahang le tahi. Ke
eng? E a thetsa. Ke ho beha ho hong ka pele ho sechaba ho ipolaea
ka sona. ’Me re lumelloa ho e etsa.
53 ’Me ere ke hlanole seo hantle. ’Me likereke ka lithuto
tse entsoeng ke motho, litumeloana tse entsoeng ke motho li
hlahisetsa bathomoeka omoholo, ’me ba e oela sehlooho, athe ke
lefu. Ha ho kereke e tla hloekisa moea oa hau. Ha ho tumeloana
e ka hloekisang moea oa hau. Ke Mali a Jesu Kreste feela a
ka hloekisang moea oa hau, pheko ea Molimo, E tšehelitsoe.
Ka hona ke leshano feela, empa batho ba itšetlehile holim’a
kutloisiso ea ba bohlale, ’me ba bolaoa ke eona. ’Me batho kajeno
ba itšetlehile holima kutloisiso ea—ea litumelo le mekhatloana
ea malumeli, ’me limilione joaloka likolobe tse hlajoang li itihela
sekoting sa lihele se se nang botebo. Ke lihlong tse kakang. Re
thibetsoe ho itšetleha ka kutloisiso ea rona. Re ke ke ra leka.
54 U re, “Na lekhotla la batho ha le bokhoni ho bua ka Lona
haholoanyane ho feta motho a le mong?” Eseng haeba motho eo
a le mong a bua Lentsoe la Molimo. Khetlo le leng baporofeta ba
makholo a mane ba tlile pel’a marena a mabeli, ’me ba itšetlehile
ka kutloisiso ea bona. Empa e mong a lula Lentsoeng la Molimo
’me ea paka hoba o ne a nepile, Mikea. E itšetlehile ka hore na ke
Lentsoe la Molimo. Ntho efe e khahlano le Lentsoe e fosahetse,
e kena lefung. Ha ho bohlale bo ka fetang bohlale ba Molimo. O
bohlale ho feta bohle ba bohlale. Ke eena—Ke Seliba. Ke eena
feela mohloli oa bohlale. Lentsoe la motho e mong le e mong

ke booatla le leshano, empa la Molimo, haeba le hanana le la
Molimo. Joale, ha motho a bua Lentsoe la Molimo, joale ke—
haesale lentsoe la motho eo, ke Lentsoe la Molimo. Le a bona,
ha se kutloisiso ea monna eo.
55 Satane o tla u etsetsa litšepiso tsa mefuta eohle, empa ha a
na seo a ka u fang sona, hobane ha a na letho. Ha a na poloko.
Satane ke eng? Ntho efe feela e khahlano le Lentsoe. Ha a na
poloko, ha a na Leseli. ’Muso oa hae ke lefifi, qetello ea hae
ke lefu. Lefifi le lefu ke ’muso oa Satane. “Moena Branham, e
phete hape. ’Muso oa Satane ke eng?” Ntho efe feela e khahlano
le Lentsoe la Molimo.
56 Joale, taba eo e a hlaba, empa ke nako ea ho hlaba. Le a
bona? Lekala, sefate, haeba se tla beha, se tlameha ho hlaoleloa.
Ke nako.
57 Ntho efe e khahlano le litaelo tsaMolimo, Lentsoe laMolimo,
ha se Molimo. Ke eng, sebe ke eng? Ho loka ho khopamisitsoeng.
Lefu ke eng? Bophelo bo khopamisitsoeng. ’Muso oa Satane ke
eng?Ntho efe e hlomang ntho ho nka sebaka sa Lentsoe, eng kapa
eng, thuto efe kapa efe. Lentsoe le le leng, lentsoe le le leng feela.
U ka lumela karoloana e ’ngoe le e ’ngoe, Eva o lumetse karolo e
’ngoe le e ’ngoe ea Lona ho Lentsoe leo. Lentsoe leo le le leng ke
phetho seo a hlokileng ho se se lumele. Lentsoe leo le le leng ke
phetho seo u hlokang ho se se lumele.
58 Joale ha re e shebeng. Mokhoa o le mong feela oa ho lula
kopanong e Halalelang, e ne e le ho boloka Lentsoe leo. Molimo
o itse, “U tla etsa sena. U se ke ua etsa sena. U tla etsa sena, ’me
u ka etsa sena le ho etsa sena. Empa u se ke oa etsa sena.” Joale,
karoloana e le ’ngoe feela ea taelo a e tlotseng, ’me ea qala ntho
eohle. Kahobane a entse hoo, ho hlahisitsoe ngoana e mong le e
mong ea lapileng ea kileng a ba teng lefatšeng, bohloko bo bong
le bo bong ba lefu, hlomoho e ’ngoe le e ’ngoe, pelo ka ’ngoe e
bohloko. O e entse hona hoo. Ke ntho e nyarosang hakakang,
ho se lumele Lentsoe la Molimo. Motho e mong le e mong ea
feheloang bohlokong ba lefu ka leng le kileng la hlaha kapa le
tlang ho ba teng, o e entse hona hoo. Ngoana e mong le e mong
e seng oa lenyalo, o e entse hona hoo, ngoana e mong le e mong
ea tsoetsoeng tlas’a…kantle ho lenyalo. Sebe se seng le se seng
se kileng sa etsoa, o e hlahisitse hona moo ka ho boloka Lentsoe
le leng le le leng hantle haese tuloana e le ’ngoe mona. A—a beha
mabaka. O mpa feela…Ha a ka a iphapanya eona. O ne a e
tseba, empa feela a…A hoheloa ho etsa ho molengoana hobane
a kile a tšepisoa sehlopha se molengoana sa batho, bohlale bo
molengoana, ho tseba haholoanyane ka Lona haeba a ka etsa
sena. “Bareri ba rona ba rutehile hamolemo. Lihlopha tsa rona
li molengoana.”
59 Ha ho sehlopha se fetisang sa batho lefatšeng ho feta bao
ba bolokang Lentsoe la Molimo. Ke sona se fetisang. Ke sona

feela sehlopha seo Molimo a se shebang. Ho se ho se hokae ’me
mohlomongMolimo o tla re lumella ho kena ho eona.
60 ’Muso oa hae o ke ke oa tšepisa letho haese lefu. Ke phetho
seo a nang le sona. Ke eena moqali oa lefu. A ka tšepisa leshano
hobane ke ntate oa leshano. A ke ke a u fa Bophelo. A ke ke a u
fa Leholimo, ha a na Leholimo leo a ka u neang lona.
61 Nahana ka taba ena! Lentsoe le le leng, ho se lumele Molimo
ka tšepiso ea liabolosi kapa mechini ea hae, Lentsoe le le leng,
le u isa botubong. E qalile ka mokhoa oo. ’Me haeba Molimo,
mohaung oa Oona kamoo O leng kateng, o ka romela khehle-
khele ena ea lihele holim’a lefatše, le ho hlahisa bana ba lapileng,
mahlomola a mefuta eohle, le batho ba lapang, le lefu lefatšeng,
ka lebaka la Lentsoe le le leng, tšimolohong, na A ka be a sa
e tlolisa mahlo ’me a honyela ho lumella khehle-khele ena ea
mahlomola? Na A ka be a sa e etsa? Efela haeba A sa ka a
iphapanya Lentsoe le le leng mono, ka ho tseba sena e tla ba
liphetho, hakakang A ke ke a tšoarela Lentsoe le le leng mono
ha motho ka bomong e tla be e le mohlomohi a le mong, ea sa
lumeleng. Nahanang ka eona, ke ntho ea tonana.
62 Joale, eitseha Adama le Eva ba mamela leshano la liabolosi,
setšoano se halalelang sa Molimo sa tloha ho bona, kopano
ea bona ea robeha le Molimo. Kamano ea bona ea bonngoe le
Molimo ea robjoa. Motsotsong ’ona oo ba mametseng leshano la
liabolosi, hoo ho robile setsoalle sa bona. ’Me motsotsong oo u
mamelang leshano la liabolosi, ho tla khaola kopano ea lona. Ke
’ona motsotso oo u tsoang ka pel’a Sefahleho sa Molimo, joaloka
ha a entse, ke ha u hlolehile ho nka Lentsoe la Molimo kamoo Le
leng kateng.
63 Joale shebang, ke batla ho u botsa se seng. Kaofela rea tseba
hore Molimo o teng. ’Me haeba Molimo a nepile hakana ka
Lentsoe la Hae, ’me a ikemiselitse hakana hore O tla ahlola batho
ka Lentsoe la Hae, joale O tlameha ho baballa Lentsoe kae-kae
ho ahlola batho ka lona. Bibele ena ke Lona. U se ke oa lebala
seo. Ke Bibele eo Molimo a tla ahlola batho ka eona, hobane E
boletse ho Tšenolo 22, “Ea tla tlosa Lentsoe le le leng ho Eona
kapa ho eketsa lentsoe le le leng ho Eona.”
64 U a bona, e seng ho re feela, “Ho lokile, ke—ke ea kerekeng.
Kea lumela. Ke—ke—ke lumela Molimo.” Helang, liabolosi e
mong le e mong liheleng o a Mo lumela. E mong le e mong oa
bona o tletse borapeli, e mong le e mong.
65 Empa ho nka lentsoe le le leng feela, hoo ho khaola kopano
honamoo. Ketane ha ematla ho feta lehokelo la eona le fokolang.
’Me moo bofokoli ba hau bo leng teng ho se lumeleng Lentsoe la
Molimo, ke hona moo u batlang ho hlamela lehokelo le lecha, le
matla ’moho le a mang kaofela. Haeba u lumela hore Jesu Kreste
o a pholosa, u tlameha ho kenya lehokelo mono le lumelang hore
O a folisa. Haeba u lumela hore O ne a le teng, u tlameha ho



14 LENTSWE LE BUILWENG

lumela hore O teng. Allelua! Haeba u lumela hore O ne a le teng,
’me u ipotsa hore ebe O teng, lehokelo leo le tla khaoha, ebe u
lahlehile. Le bona seo ke se bolelang? E thata, e boima, empa ke
’Nete. U tlameha ho Mo lumela, Lentsoe le leng le le leng, ntho e
’ngoe le e ’ngoe eo A e buileng.
66 Joale u re, “Be, joale, Moena Branham, ho ka thoeng ka
mekhatlo ee?” Be, joale mamela. Haeba ba eme le Lentsoe lena,
ho lokile. Empa haeba ba latola Lentsoe leo, joale ha se ’nete, ke
liabolosi hape. Le a bona?
67 “Ho ka thoe’ng ka kereke ena e itseng-le-e-itseng?” Ha ke
tsebe mabapi le kereke eo. Ntho feela eo ke e tsebang ke Lentsoe
lena. Joale, u tla lumela joang kereke athe ho na le mekhatlo e
fapaneng e makholo a robong le ho hong, ’me e mong le e mong o
re “mokhatlo oa rona o na le ’Nete hantle”?
68 Joale u ne u tla ea hokae? U tlameha ho ba le tumelo ho se
seng. Che, u re, “Ke na le tumelo ho Methodise, ho Baptise, ho
Presbeteriene, ho Luthere, ka ho Pentekosta, ka ho Katolike,”
e ka bang eng. U na le tumelo mokhatlong oo, ’me, haeba o le
khahlano le Lentsoe, u etsa ntho e tšoanang le eo Eva a e entseng.
Ehlile! U etsa ntho e tšoanang le eo a e entseng, ho nka Lentsoe
la Molimo le ho Le etsa…
69 “Ho lokile, sehlopha se betere sa batho se kena mona. Ke
moaho o moholoanyane. Ke banna ba bohlale ho feta.” Seo ha
se amane le eona ka letho. Satane o bohlale ho feta Eva. Ha a
ka a…o ne a sa kena le peisong. Empa o ne a sa lokela ho ba
bohlale, o ne a lokela ho mamela. Ha rea lokela ho ba bohlale.
Jesu o itse bana ba lefatše lena, kapa, ’muso oa lefatše lena
ba bohlale ho feta, bana ba lefifi ho fetisa bana ba Leseli. Re
tšoantšoa le linku. Linku ha li khone le ho itsamaisa, li tlameha
ho ba le molisa. Molimo ha o re batle re le bohlale, O batla hore
re itšetlehe ka kutloisiso ea Hae, amen, feela moo A re isang teng.
Amen.Na le bona setšoantšo?U se ke ua itšetleha ka kutloisiso ea
hau. Liproverbia 5, 3. U se ke ua itšepa hlalefo ea hau, u itšetlehe
ka kutloisiso ea Hae. Ho sa tsotelehe kamoo e bonahalang e le
khahlano, le kamoo mabone a shebehang a khanya a le maholo
kantle mona, u se ke oa e ela hloko. O itšetlehe feela kutloisisong
ea Hae, seo A se buileng ke ’Nete.
70 Joale, bonngoe ba botsoalle bo robiloe lipakeng tsa Molimo
le bana ba Hae, motsotsong oo a sa kang a lumela seratsoana
se le seng, Lentsoe le le leng le le nyenyane la Molimo. Motho
e mong le e mong o fumana seo, e re, “Amen.” [Phutheho e re,
“Amen.”—Mohl.] E seng Bibele; ho re, “Ha ke lumele Bibele ho
hang. Ke lumela halofo ea Eona.” O ne a tlamehile ho E lumela
eohle, karoloana e ’ngoe le e ’ngoe.
71 Eseng hoo feela, empa bonngoe pakeng tsa monna le mosali
ba robjoa. Ha ke lumele lenyalo lefe le ka ba seo le lokelang
ho ba sona kantle ho kopano pakeng tsa monna le mosali le

Molimo. Ke hantle. Ba tla holisa bana lefatšeng, ’me ba ba etse
bana ba bonyatsi, ba ba nee lisakrete, whiski, ho bapala likarete
mahlong a bona, ba noe joala ka pela bona. Ho sa tsotelehe hore
ba tšepahalla likano tsa bona tsa lenyalo hakae, moo ke ka bong
ba nama, eo ke nama. Empa moea o teng ka mono, moea oo oa
moetsalibe papa le mama, ho sa tsotelehe botšepehi hakae ho
bana ba bona, ba tla fosahala.
72 Che, u re, “Ke tseba banna le basali ba sa kang ba ruta bana
ba bona hoo, ’me e ne e se Bakreste.” Eona ntho ea ho se ba
tataisetse ho Kreste e ne e le ntho e fosahetseng ho fetisa eo ba
neng ba ka e etsa kantle le tse ling; ke ho se ba tataisetse ho
Kreste, le a bona. Kahoo u ke ke ua ba le kopano e nepahetseng
kantle le eona. Setsoalle se robehile.
73 Eaba hang feela ha kopano e khaoha pakeng tsa Adama le
Eva…Hang ha setsoalle sa bona se khaoha pakeng tsa Molimo
le bona, eaba kopano ea bona mahareng a e mong le e mong
ea robeha.
74 Mamelang! Nako efe ha kereke e roba setsoalle sa eona, ho
itahlela mokhatlong, kopano ea balumeli e robehile. Re tlameha
ho lumela ka pelo e le ’ngoe, mohopolo o le mong, le maikutlo a
le mang. Ba ne ba le joalo pele bonngoe bo etsoa ka Letsatsi la
Pentekosta le ka mohla; pelo e le ’ngoe, kelello e le ’ngoe, le moea
o le mong. ’Me ha u lahlela kereke mokhatlong, u tla fumana
mefuta eohle ea maqhetsoana ka ho eona. Hobane, bana ba bang
ka mono ba tla lumela ho Molimo, ba tla itšoarella nthong e
lokileng, ’me ba bang ba tla ea ka tsela esele. Kahoo, ha u na
seqoqo. Ee.
75 Eng? Monahano oa hae o ile oa fetoha. Oh, e, monahano oa
hae o ile oa fetoha. Kamano ea hae le monna oa hae e ne e sa loka.
Ba qala ho beana libata. Le a bona? Monahano oa hae o ne o hlile
o fetohile. Hobaneng? O ne a ena le bophelo ba liabolosi ka ho
eena. Ehlile! Hang hoba a sitoe ho lumela Lentsoe la Molimo, a
amohela bophelo ba liabolosi hobane a amohetse thuto ea hae.
76 Nka thatafatsa taba ena ka matla haholo hona mona, empa
e teiping. Ke a kholoa le a utloisisa, Kereke.
77 Ha a ka a lumela Lentsoe la Molimo ’me ea mo khaola
ho Molimo, hoba ka ho eena hantle nakong eo ho ne ho ena
le bophelo ba liabolosi. O ne a lumetse leshano la hae, a re,
“Litholoana li ntle,” ’me o ne a li jele le eena. Ke hantle.
78 Ha ke na ho koetla Sena, ke tla Se lumella ho tla leha ho
le joalo. Ha ke khone feela. Ka tsatsi le leng mane California,
ke bolela mane Arizona, ke ne ke ruta kerekeng. Ha ho mohla
nkileng ka bua letho tlas’a tšusumetso leo nkileng ka tlameha ho
le honyetsa. Bongata ba bareri bamphutuhetse ka peo ea Satane,
peo ea noha. “Mosali, e ne e le ho ja apole.” Huh! Hoo, be, Kaine o
hopotse hona hoo, a tlisa litholoana tsa tšimo ka hare, le a bona.
E ne e se apole! O lemohile joang hore o hlobotse? Re fetilemoo. E

ne e hlile e le taba ea ketso ea bong. Ehlile, e ne e le eona, a lemoha
hoba o feela. ’Me a fumana ngoana ka noha, eona e se sehahabi,
a le bohlale ho feta libata tsohle. E ne e le ntho e haufi le monna.
Motho a ka fumana litšoene le lishimpanzi—lishimpanzi, joalo-
joalo, empa ha ba fumane lehokelo leo le ngomelang motho le
phoofolo. Ke eo moo a leng teng. Molimo omo rohakile ho fihlela
a sa khone ho khutla hape, taba eo e mo oela holimo ka lebaka
la ketso ena e mpe eo a e entseng. E ne e le eena feela peo e neng
e tla tsoakana.
79 Joale, letsatsi le leng, ha ke eme, ke rera, ho le sehlopha sa
batho ba Katolike letšoeleng la ka, ’me ka re, “Lona batho ba
Katolike ba bitsang Jesu, kapa, ba bitsangMaria, ke rialo, ‘mm’a
Molimo,’ Molimo a ka ba le ’mè joang athe Ke Bosafeleng? A ke
ke a ba le ’mè. Jesu e ne e ebile e se letho ho Maria, empa O ne a
le feela…e ne e le seqhotsitsi se Mo qhotsitseng.”
80 Che, ba lumetse kamehla, ’me ke ne ke ralile mohopolo oa
eona lilemong tse fetileng, hore ho—kemolo e hloekileng e ne
e le ha Molimo a mo khurumelitse le ho kenya sele ea mali
ka mono, empa lehe le tsoa ho mosali. Haeba lehe le tsoa ho
mosali, eka khona ho be le maikutlo ho fetisa lehe ka chupu ho ea
popelong. Na le bona seo le se etsang kaMolimo?UMo amahanya
bohlasoeng ba kopano ea bong. Molimo, o bopileng sele ea mali,
o bopile lehe, hape. Ngaka, eka khona ho be le molula e tona le
e tšehali. Ke hantle.
81 Joale, haeba mosali enoa a hlahisitse lehe, joale Davida o ne
a ka rialo joang “Nke ke ka tlohela Mokhethoa oa Ka a bona ho
bola, ’me Nke ke ka tlohela moea oa Hae liheleng”? Joale haeba
lehe la mosali le ne le le ka ho Kreste, joale etlaba motho o na
le kamanoa le karolo ea Hae tsohong, haeba e feletse e tletse le
Molimo. Hobaneng ha Molimo o hlahisitse karolo ea kopano ea
bong? Tsohong, hobane’ng ha A sa lesa ’mele oa Hae ho bona ho
bola? Hobane O ne a halalela. ’Me O ne a ka halalela joang haeba
A emotse ka Maria, ’me molula-peo o tsoile ho Maria, lehe ho
theosa ka chupu ho kena popelong? Eka khona ho be le maikutlo
ho theola lehe. Joale mosali o ne a tla…
82 Be, u re, “Mohlomong lehe le ne le robetse mono. Khonahalo
e ne e ka ba teng.” Empa hoo, haeba ho le joalo, joale sheba se
etsahalang mona, etlaba E ne e se Molimo ka botlalo. E ne e se
Molimo, hakaalo ka ha E ne e le motho. Empa haeba ho le joalo,
mosali o ne a amana le eona ka ho hong. ’Me e—e peo ea sebele
e tsoang ho Maria, e tsoang ho ’mae, le ’mae, le ’mae, e ne e le
ntho e tsoakiloeng le motho ho eona, ka takatso ea motho. Ho ne
ho ke ke ha eba joalo. Che, monghali. Ka re, “Eena…e ne e le
feela…”
83 Joalo ka ha u nka ntsu ’me u e alamisa lehe, ’me u le sunye
tlas’a khoho, khoho e tla qhotsa lehe, ke seqhotsisi feela. Empa
ha ho le lethebana le le leng la eona, ntsu, ke khoho. Che,



BONNGOE 17

monghali. Khoho e ne e le…U ka tlamella boyana holim’a e—
e lehe la nonyana, ’me le tla qhotsa nonyana, boyana bo ka etsa
hoo. Kemofuthu oa ’mele o qhotsisitseng lehe.
84 ’Me ho joalo le ka Jesu. Maria e ne e le seqhotsisi feela.
Molimo o mo sebelisitse joaloka ha A ka etsa mosali e mong le
e mong. E ne e le moroetsana, a se na bana. O kene ka popelong
ea moroetsana, empa Molimo ’Mopi O entse bobeli boo ba lehe le
kokoana, ho e bopa. Ka hona, e ne e le kemolo e hloekileng.
85 Ha ke tsoa, ehlile, le tseba baena ba nkemetseng. Ba re,
“Moena Branham, ke batla ho u botsa se seng. U entse phoso.
Joale re u tšoere.”

Ka re, “Ho lokile, ke seo ke se batlang, ho tšoasoa.”
86 ’Me a re, “U entse phoso ka ho bua sena, ha u ne u rera
Peo Ea Noha. Joale u bolela hore—hore lehe e ne e le la…
Molimo o le hlolile, lehe. Se etsahetseng, re fumanamona hore ho
Genese, khaolo ea 3, Molimo oa re hoMaria, ‘Ke tla beha hloeano
mahareng a peō ea hau le peō ea noha.’”
87 Ka nahana, “Oh, khili!” Ha ke eso rere letho bophelong ba ka
tlas’a pululelo leo nkileng ka tlameha le khutlisa, hobane ha kea
itšetleha ka kutloisiso ea ka. ’Me ha kutloisiso ea ka e le khahlano
le Lentsoe la Molimo, eba kutloisiso ea ka e fosahetse. E lokela
ho ba Lentsoe la Molimo. Haeba ha ho joalo, e tlohele, ha e a
nepahala. Empa joale ho E qhaqha ke eona ntho e ka etsoang.
Ka pelong ea ka, ka re, “Ntate ea Maholimong, U nthuse. Ha ke
tsebe seo nka se etsang mona. Monna o nkile Lengolo, o supa ka
monoana oa hae, ‘Ke tla beha hloeano pakeng tsa peō ea hau le
peō ea noha.’”
88 Joale, ke ena! Moea o Halalelang o haotse. Ke lumela Eo ea
neng a ka khurumetsang Maria, ea neng a ka bopa, A ka boela
a kenya Lentsoe molomong oa hau. Ke itšetlehile ho Eena ka
matsatsi ’ohle. ’Me kamehla ke Lentsoe la Hae. A ke ke a bolela
e…ntho e khahlano le Lentsoe laHae.Ka hona haeba u ipolela u
tlotsitsoe, ’me u rera khahlano le Linnete tsaMolimo, ha se tlotso
eaMoea o Halalelang. Hoba, haMoea o Halalelang o u okametse,
O tlisa ntho eona eo, hoba Ke Lentsoe.
89 Mamelang. Ho etsahetse eng? Ka re, “Ho lokile, ke batla ho
u botsa se seng. Mosali ha a na lehe. Ha a na peo. O itse joale, ha
A re ‘lehe,’ O itse ‘peo ea hau.’ ’Me o ne a se na peo.”
90 Ho hlokoa kopano ho etsa peo. Na ho joalo, ngaka? E lokela
ho ba joalo. Ha u na le nama ea semela e ngata mona, e se na
bophelo ho eona, ’me o e lemile ka ntle mona, e—e ne e ke ke
ea hlaha, ho robala mono e shoe e bole. ’Me u ke ke oa lema
bophelo kantle ho nama ea semela. Ka hona, le a bona, ntho
eohle ke kopano. Ke leka ho le bolella joale ka Kreste le Kereke.
Ke kopano. Le a bona, haeba mosali e le peo ea hae, joale ha a
hloke e motona, a ka iphumanela lesea ka boeena. Empa a ke ke
a khona, a ke ke a fumana lesea ho fihlela a kopane le e motona,

hobane ho nka tse peli ’moho ho etsa peo. Na ho joalo? Jala peo e
se nang bophelo ho eona, bona se tla etsahala.
91 Joalo ka ha ho boleloa kamosali enoa ea tsoalang lintja tsena
mona. Le a bona, e ke ke ea phela. Ho ke ke ha ba joalo, hoba, le
a bona, molula o ke ke oa tsoakana.
92 Joale, hlokomela sena joale, e—e mosali e ne e se peo. Ka
hona, O itse, “Ke tla bea hloyano mahareng a peo ea hau le peo
ea noha.” Ho ’molella hore O ne a tla khona, ka Boeena, ho mo
fa peo, e seng ka kopano, ka bong. O ne a tla bopa ka ho eena
peo. Che, u re, “Na eo e tla be e le peo ea Hae?” Ee. E ne e tla ba
ea Maria ka nako eo ka mora hoba A mo fe eona. Lena ke leihlo
la ka, O mpha sena. Ke leihlo la ka, empa O mphile lona. Lena
ke letsoho la ka, O mphile lona. Lena ke lentsoe la ka, empa O
mphile lona. Le a bona? ’Me peo e neng e le teng, Maria…e ne e
sa amane le Maria ka letho. E ne e le ntho eo Molimo o e entseng
ka Seqo.
93 Ka hona, peo e neng e le ka ho eena mohlang oo, e ne e le
kopano ea ketso e sengmolaong, e neng e le lefu. A se a emere peo
ea noha, hoba a ne a phetse le eona…’Me a reteleha ’me a re, ka
boeena, “Noha e nthetsitse.”Ke hantle. ’Me, hang,Kaine a fihla.
94 Oh, rea tseba o itlalehile a fumane ngoana ho tsoa hoMolimo.
Ehlile, ngoana e mong le e mong ea tsoaletsoeng, bonyatsing le
ntho efe feela, o tlameha ho tla ka ketso eaMolimo. Ke Eena feela
Ea ka etsang bophelo. Ka sebele. Ho lokile.
95 Le a bona, e se e tla ba moimana. ’Me ha ho eso…seo e se
entseng feela, e ne e le ho hlakisa ntho ea peo ea noha. “Peo
e ka ho uena joale ke ka kemolo, ketso ea hau e seng molaong
khahlano le Lentsoe la Ka, ka ntho ena mona, ’me joale u na le
peo ea noha. Empa Ke tla u fa peo ka kemolo e se nang sekoli,
’me Peo ea Hae e tla khoba hlooho ea noha, ’me hlooho ea eona e
tla u tetetsa serethe.” Amen. E re feela Molimo a e fumane, haeba
e le Lentsoe la Hae O tla Le phethahatsa.
96 Ke ka hona u tlamehang ho kena bonngoeng le Molimo. Ke
lona lebaka leo Petrose a boletseng ka Letsatsi la Pentekosta, ka
mor’a hore Jesu a bue “ba kolobetse ka Lebitso la Ntate, Mora,
Moea o Halalelang,” Petrose a retoleha a re “ba kolobetse ka
Lebitso la Jesu Kreste,” hobane Lebitso la Ntate, Mora le Moea o
Halalelang keMorena JesuKreste. Le bona seo? E hloka kopano.
97 Pauluse o ne a eso bone Petrose, empa ’ona Moea o
Halalelang, kopanong eona eo (khanya!), oa etsa hore a bue ntho
eona eo. “Na le amohetseMoea oHalalelang haesale le lumela?”

A re, “Ha re tsebe hore o teng.”
A re, “U kolobelitsoe joang?”
A re, “Ho Johanne.”

98 A re, “U tlameha ho kolobetsoa hape, ka Lebitso la Jesu
Kreste.” ’Me ba amohetse Moea o Halalelang.

99 E ne e le eng? Kopano, ho bua ntho e tšoanang le eo Molimo
o e buang! ’Me ke boipolelo boo. Boipolelo bo bolela “bua ntho
eona eo.” ’Me Ke Moprista e Moholo oa maipolelo a rona, ho nka
khato holim’a seo A se buileng. Re re Ke ’Nete, ’me O nka khato
holim’a Eona. Oh, khili! Ke uena eo. Kemolo ke eo.
100 Joale hlokomela kamoo a—a—a kamano ea hae lipakeng tsa
hae le monna oa hae e ileng ea robjoa. Le a bona, kapele, hang
feela hoba Molimo a re “Adama, u entse see joang?” Ho e-na le
ho emela mosali oa hae, a e ribeha ho mosali oa hae. “Mosali eo
Umphang eena.” Bonngoe bo robiloe. Le a bona?
101 O ile a etsang? Ho e-na le ho rata monna oa hae le ho bua
’Nete, a bua leshano. O—o—o—o loketse a be a itse, “Ha a na
molato, ke ’na ea mo fileng.” Amen. Bibele e boletse, “O neile
monna oa hae.” O ne a loketse ho re, “Monna ha a na molato. Ke
mo file o jele, empa ke ’na ea mo fileng eona.” Ho e-na le hoo, a
e ribeha ho noha, tsela e khaoletsang.
102 Ba ntse ba leka ho etsa hona hoo kajeno. Le a bona, monna,
mosali, kopano e robehile. Monna le mosali, botsoalle bo robiloe
mahareng a bona. Bonngoe ba bona bo ile ba robjoa, bonngoe
lipakeng tsa bona le Molimo bo ile ba robeha. Ntho eohle e ne
e senyehile. Hobaneng? Hobane Lentsoe le le leng ha le a ka
la lumeloa. Oh, moena, khili! Eya, o loketse a be a buile ’Nete.
Bonngoe le eena le monna oa hae bo ne bo felile, ’me bonngoe ba
bona le Molimo bo ne bo felile. ’Me kereke e ’ngoe le e ’ngoe e sa
nkeng Lentsoe lohle la Molimo, ntho e tšoanang e a etsahala. Ke
a E rata, na lona ha le etse joalo?
103 Shebang letsibolo la hae, Kaine, ’molai, leshano, mothetsi,
ea mona, ea lefufa ho moena oa hae. Moena oa hae o ne a boloka
Melao ea Molimo, ’me Molimo o ne o entse pheko ka ho hlaba
nyehelo le ho ba sehlahisetsa eona. Shebang ho hloka temoho
ha seo joale, hoa Satane, ho leka ho fapanyetsa se seng. Molimo,
Bibele e boletse, oa tloha oa ba etsetsa meitlamo ea matlalo; ho
fumanamatlalo, ntho e itseng e shoele. Adama a leka ho iketsetsa
meitlamo ka mahlaku a feiga. E ne e ke ke ea sebetsa, bophelo
ba limela. Bophelo, bophelo bo sisinyehang bo ne bo tlameha
ho shoa. Kahoo A bolaea bophelo bo katlasana, le ho bolela ka
mono ho re “Ka tsatsi le leng Bophelo ba Ka ka Sebele bo tla
neeloa lona, Bophelo ba sebele bo tla khutlisa bonngoe bona
hape.” Joale, re tla fihla ho eona metsotsong e ’maloa, ha Molimo
a ratile. “Le a bona, bophelo ba konyana ke bona. Joale, le ka
ikapesa ka sena ho pata bofeela ba lona.” “Ha lea lokela ho ja
liapole”? Bosaoana! Le a bona? “Itlameng ka matlalo ana.” O ne
a lokela ho bolaea ho hong.
104 ’Me mora oa Satane, ha e a tla kamoo A neng a batlile, o
entse. Ka tsela efe eo u batlang ho e bua, empa e ne e le mora
oa Satane, hobane bohloeki boo ba Adama ho Molimo bo ka be
bo sa hlahisa ntho ea mofuta oo. Lemohang ke hona mora oa

Satane, ho leka ho etsa pheko, a khutla ka eona ntho eo bongata
ba batho ba e buang kajeno, lesihla la liapole le litholoana tsa
naha, ho nyehela e le pheko, sehlare khahlano.
105 ’Me Abele ea lokileng o ile a etsang? O tsebile hoba e ne e
se ntho e kang ho ja liapole. E ne e le mali a ’ma’e le ntata’e,
bophelo ba bona. Ka hona a tlisa konyana, joalokaha Molimo
a entse. Allelua! A boloka Lentsoe la Molimo, ’me Kaine a mo
honohela.
106 Ntho e tšoanang le kajeno! Kena ka nyehelo eo ea mali,
Lentsoe leo la Molimo hantle feela seo Le se buang, lula le Lona
hantle. Bongata ba bona bo ka lumela nyehelo eo ea mali, ehlile,
empa bua ntho e ka Lentsoeng, ba re, “Oh, che, ha ke lumele seo.
Uh-huh, hoo—hoo ke hoa letsatsi le leng.” Liabolosi oa khale ea
tšoanang, leqheka le tšoanang la khale! Emang ho fihlela re e
qeta. Hlokomelang, o ile a theoha hantle feela ka eona tsela eo.
107 Empa Kaine, ka litsela tsa hae tsa bothoto, e seng bothoto
hakaalo, empa ka litsela tsa hae tse mano, a thetsa, ’me a tlisa
tholoana. Adama o ile a boloka…Abele o ile a boloka Lentsoe
la Molimo, a tlisa konyana. Molimo o itse, “Ke hantle, Adama,
u bolokile…Kapa, Abele, u bolokile Lentsoe la Ka.” “Kaine, u
tsebile hore e ne e se eona…KehokaemooKe nkilengmahlaku a
feiga joalokaha ntata’o a lekile ho etsa? U nkile lesihla la lifeiga
kapa morara kapa liapole kapa eng eo u e nkileng mona. ’Me
joale ntatao u khethutse mahlaku a sefate, ho leka ho etsa pheko,
’memona u leka ho tlisa tholoana ho tsoa sefateng.” E ne e se seo!
E ne e le mali a tsoang bophelong.
108 Oh, Molimo o ile a e theola, a re, “Ke ena.” ’Me Abele a
nyehela e nepahetseng. Eaba moena oa hae oa mo honohela.
Sheba seo a se entseng, o ile a bolaea moena oa hae. Molimo oa
tsosa e mong; joalo ka lefu, kepelo, le tsoho ea Kreste. Shebang.
Molimo ke hona, oa Hae…O ile a bolella Adama le Eva eng?
“Tsoelang pele le ngatafale le tlale lefatše.” Ho hasanya batho
holim’a lefatše lohle, hore A tle a sebetsane le bona ka bomong ho
fihlela A ka ba khutlisa ’moho. Ho sebetsana le batho, batho ka
bomong,motho kamong. Empa keha ba sa e batle ha e ba joalo.
109 Se foseng tšenolo ena. Molimo, e ke e etsahale. Le ke le e bone
kamoo ke e shebilebg kang.
110 Le a bona, e ne e se hoo, Molimo ha o sebetsane le
motho sehlopheng. Molimo ha o sebetse le uena mokhatlong. O
sebetsana le uena joaloka motho ka bomong, motho ka bomong.
Ka bomong re kolobetsoa ka Moea o Halalelang. ’Moho re
kolobeletsoa ’Meleng ha re kolobetsoa ka Moea o Halalelang. Ka
bomong, e mong le e mong o kolobetsoa ka Moea o Halalelang,
Molimo o sebetsana le e mong le e mong. Oo e ne e le morero oa
Hae, ho ba hasanya lefatšeng ka bophara hore A tle a sebetsane
le bona ka bomong.

111 Empa ho e-na le hoo, ha etsahala’ng? Molimo oa lokela ho
arola batho ba Kaine ho batho ba Setha. Oa leleka Kaine. Oa ba
arola hore A tle a sebetsane le kereke ea Hae. Sheba. Kaine o
ile a aroloa. Joale hlokomelang. Molimo oa arola Kaine ea khopo
oa Eva ho Setha ea halalelang oa Adama. Oh! Na O e entse? Ka
ketso e seng molaong, mosali enoa a phela le motho e mong ’me
a tlisa ngoana. Molimo oa arola ngoana eo le meloko ea hae ho
monna enoa ea lokileng le ea halalelang, bana ba hae.
112 Ke ntho e tšoanang le kajeno, ho arola, ho arohana, ho ba
fumana, ba ne ba sa lula bonngoeng. Ba ke ke ba e-ba le bonngoe.
Na bosiu bo ka ba le kopano le motšehare? Na molumeli a ka ba
mong le mohanyetsi? Na monna ea lumelang Lentsoeng lohle la
Molimo a ka ba le bonngoe le bao ba lumelang feela karolo ea
Lentsoe laMolimo?Molimo o batla bakhetholli.
113 Joale, Kaine e ne e le mora oa Eva, a re, “Ke fumane mora.”
Empa Setha e ne e le mora oa Adama. ’Me Molimo oa ba arola
hobane a ne a ke ke a tlohela…Khele, ba ne ba tla senyana, bana
ba khopo ba Kaine ba ne ba tla senya bana ba lokileng ba Setha.
Ke hantle.
114 Joale hlokomelang! ’Me eena liabolosi oa khale ea entseng
hore Eva a se lumele Lentsoe le le leng laMolimo, ’me a ba bolella
ho ikarola ho e mong le ho phela ka tsela e fapaneng, e mong le e
mong, eena liabolose eo o kena har’a bona ’me a ba kopanya hape.
Na le e fumane? E reng, “Amen,” haeba u entse joalo. [Phutheho e
re, “Amen.”—Mohl.] A ba kopanya hape tlasa bonngoe ba bohata,
ketso ea Molimo…khahlano le leano la Molimo. Ho etsahetse
eng? O entse seo joang? “Bara ba Molimo,” ho boletse Bibele,
Genese, “ba bone barali ba batho.” Bara ba Molimo, bana ba
Setha, ba bona barali ba batho, bana ba Kaine, kamoo ba neng
ba le batle kateng. Hum! ’Me, ba entseng, ba ba oetse sehloho!
’Me ba boela ba ikopanya ’moho hape, ka baka la botle, hoo “ba
ne ba le batle ho talinngoeng.”
115 Ntho e tšoanang le kajeno! Ke lona bana, baena. Lona
bafokoli ba Pentekosta, bao Molimo o ba arotseng oa le romela
kantle ho ba mokhatlo o sa khetheng nku ka pere! Le ke ke
la hlophisa pentekosta ka borapeli. U le rometse ho ba batho
ba Oona. Empa le bone likereke tse kholo tse khabane le
thutamolimo, le itholletse likolo tse ngata tse kholo le lintho.
’Me u entseng? U kopantse batho ba Molimo hape le mokhatlo,
athe, ’ona motheo oa eona ke Bokatolike. Likereke tse ntle, tse
kholo, batho ba apereng hantle, ramotse le ba bang bohle baa
tla, ba apereng hantle, ba rutehileng ka ho fetisisa, baruti ba
thutobomolimo e phahameng, ho tseba ho tla sebakeng moo
motho e mong le e mong a apereng liaparo tse ntlehali, ’me
molisa o eme hantle feela ka phethahalo malulong. Ke eng? U
shebile lintho tseo Molimo o li nyatsitseng. ’Me u nkile kereke
ea Pentekosta (Molimo, e ke e otle litheipi!) le ho e teanya

mokhatlong. Molimo ha o eso E batle e kopane le ka mohla, O ne
o E batlile e arohane; e sa kopana le lefatše le kamohla.
116 Eena liabolosi oa khale ea entseng hore Eva a se lumele
Lentsoe la Molimo le ho etsa bobe ba hae, a khutla hantle ’me
a nka bana ba Setha ’me a ba supisa basali bana ba batle ba
Kaine, ’me ba boela ba kopana. ’Me e ne e se bahanyetsi. E ne
e se makomonisi. Che, che. E ne e le balumeli. Ba re, “Joale
mohlomong Morena a ka etsa ho hong.” Kapa, oh, ka mokhoa
oo. Ba—ba ne ba…Ba hopotse ba etsa botle. ’Me Molimo oa
lokela ho etsa’ng? Ho hlakola ntho eo eohle, oa tlameha ho
falatsa ntho eo kaofela. Tlas’a bonngoe ba bohata! Oa lokela
ho romela moroallo le ho timetsa sekhakhatha sohle. Kahlolo ea
oela bonngoe boo ba bohata. Kahlolo ea otla Edene ka baka la
bonngoe ba bohata.

Joale, na noha e ne e e-na le peo? Ha u soabe.
117 Bonngoe ba bohata bo lihetse kahlolo holim’a lefatše, ho Eva
le Adama, ka har’a Edene. ’Me bonngoe ba bohata bo lihetse
likhohola tsa kahlolo eaMolimo holim’a lefatše ka baka la barali
ba Kaine ba ileng ba bonya le bara ba Molimo, ’me ba haptjoa
ke eona ’me ba kopana hammoho hape. Ke uena eo. Bonngoe ba
bohata, “Ha ho letho le neng le ka etsahala.” Molimo oa etsa’ng?
Oa timetsa ntho eohle, kantle ho Nohe ea tsofetseng oa bohlokoa
le lelapa la hae. Eena…ba ile ba kopana.
118 ’Me hape kamora moo, kamora lefu la Nohe, le lelapa leo
la moea la Nohe, ntho ea pele le a tseba, bana ba batho ba
qala ba shebana hape. Ba ile ba etsa’ng? Ba re, “Joale, ha re
bahanyetsi, bohle re lumela ho Molimo.” Ka hona ba fumana
mothaka, moetapele, mobishopohali ea bitsoang Nimrode, ’me
ba haha tora. E ne e se bahanyetsi. Ba lumetse ho Leholimo
le leng teng. Ba lumetse hoba lihele li teng. Ba ne ba lumela
likahlolong. Empa bana ba Molimo ’moho le barali ba batho,
hape, ’me ba iketsa bonngoe, ka bohata, le ho haha kathedrale e
kholo, mokhatlo o moholo, ’me libaka tse ling tsohle tsa isa tlotla
ho—ho Babele, e ne e le ho e lefa sethabathaba.
119 ’Me ba re, “Ke u bolella seo re ka se etsang. Lea tseba hore re
bohlale.” Ba fumane bohlale boo hokae? Ho tsoa ho liabolosi. Ke
hantle feela. Ba bo fumane ho liabolosi joalo ka—joalo ka ha Eva
a entse. Bo fumanoe ho liabolosi. Kahoo ba re, “Re tla ikahela
mokhatlo, re tla khahlisa Molimo. ’Me ke tla u bolella seo re tla
se etsa, re tla hlomamethatinyana. Re tla mathela holimo re bine
re nyakalle le mangeloi, ’me re khutlele tlase mona ’me re phele
borata.” Liabolosi eo o ntse a phela. Le a bona? E ne e le khahlano
le litaelo tsa Molimo. Ha ba ka ba boloka litaelo tsa Hae. Molimo
o ile oa etsa’ng? Be, ba haha tora ea Babele, ea bohata hape, ka
honaMolimo oa ba ferekanya ’me oa ba arola.
120 Molimo oa boela oa arola ’me oa romela kantle Abrahama
ea lokileng, ho re, “Ke tla u nka feela ’me ke u etse sechaba.”

Molimo o ile oa ba arola. “Tsoa har’a bona, Abrahama, lesa
tsohle morao.” ’Me Molimo ha oa ka oa mo hlohonolofatsa ho
fihlela ba siile ntho e ’ngoe le e ’ngoe morao, Lota e bile oa ho
qetela. “Tsoa, Abrahama, ikarole ho bao ba sa lumeleng. ’Me Ke
tla u nka ’me ke u etse sechaba. Ke tla etsa batho ba tla boloka
litaelo tsa Ka. Ke tla ba fa monyetla o mong.”
121 Abrahama ea lokileng o ile a ea jaka naheng esele. Ke seo
Abrahama e mong le e mong a se etsang, ho jaka naheng esele.
Eng? Ho lumela tšepiso e neng e sa khonehe, ha re bua ka botho.
U nahana hore lingaka tsa kajeno tsa Kaine li ka be li itse’ng
tsatsing leo? “Whew, khili, monnamoholo, lilemo tse lekholo, o
tla fumana lesea ka mosali, mashome a robong? Oh, ke ntho e se
nang kelello!” Empa Abrahama a lumela Lentsoe laMolimo. ’Me
eng e khahlano le eona, a e bitsa joaloka hoja e ne e se eona.
122 Likolobetso tsena tsohle tsa bohata, maikutlo a bohata,
lintho tsa bohata tse etsahalang kajeno, ere ha e eo, lumela
Lentsoe la Molimo ’me u tsoele pele. Ke kutu e khothometsang
feela ho u sitisa ho fihlela ’nete. Ke hantle. Tsoelang pele hantle,
bana. Lentsoe laMolimo, Molimo o boloka Lentsoe la Hae. Ha ke
tsotelle ke lintho tse kae tsa bohata tseo liabolosi a li lahlelang
ka ntle mono, Molimo o ntse a e-na le Lentsoe la ’nete ’me O a
Le boloka.
123 Abrahama o bitsitse ntho efe feela e khahlano, e fosahetse.
Baroma, khaolo ea 4, ha u e ngola fatše. Abrahama o bitsitse
eng kapa eng e khahlano le Lentsoe la Molimo, joalo ka hoja e
ne e se eona. Ke hantle. O lumetse ho Molimo, a le matla, ho sa
tsotellehe hore ’mele oa hae o fokola hakae, kamoo e bonahetseng
e sa khonehe hore e ke ke ea etsahala, Abrahama a ’na a e lumela.
Joale, o ne a sa tlameha ho theohela aletareng ’me a re, “Haeba
e sa fihle hona joale, ke tla etsa…Ha ke tsebe hore ke e lumele
kapa che.” Abrahama a e tiisetsa lilemo tse mashome a mabeli a
metso e mehlano pele e fihla, empa ea fihla mono. E etsa joalo
kamehla.
124 Abrahama, ha fihla Isaaka; Isaaka, ha fihla Jakobo; ho
Jakobo ho tsoile bapatriareka; ho bapatriareka ho tsoile, ba kena
Egepeta; Egepeta, sechaba sa ata. Eaba hoba A holise sechaba
sa Hae, phihlello ea Hae, O ile a etsa’ng? Molimo oa boela oa ba
arola. Ho se lumele le tumelo li ke ke tsa kopana. Che, monghali.
Oa boela oa ba arola, bakeng sa ba Hae ka Sebele. O ile a
etsa’ng oa etsa ho bona ho netefatsa hore ba tsamaisitsoe hantle?
Mamelang ka hloko joale, ha re na nako e ngata haholo joale,
mohlomong metsotso e meng e leshome le metso e mehlano. A ba
tataisetsa haufi. Shebang, O ile a hlahisa sechaba, a ba bea tlasa
barupelli le lintho. Ba ile ba otloa ba lla, le ho lla le ho tsoela pele.
Empa Molimo o ne o shebile, Oa hopola tšepiso e ’ngoe le e ’ngoe
eo O e neileng Abrahama. Ka tsatsi le leng Oa—Oa nahana…O
ile oa etsang ho bona? O ile oa etsang ha O ba arola? O ba file
molao ’me O ba neha moporofeta, Oa ba nea Topallo ea Mollo. O

entseng? (OhoMolimo!) Oa hleka kereke ea Hae ka taolo. Topallo
ea Mollo, Moea, ho ba etella pele, moporofeta ea tla ba bolella
’Nete ea Lentsoe la Hae. Ba ne ba itokiselitse leeto ka nako eo.
Na hoo ha ho babatsehe?
125 Ba tsoela koana nahathote, ba etsa mehlolo le meeka, oa
phetla Leoatle le Lefubelu, oa lihela likotlo ho tsoa liheleng
holim’a Faro. Oh, khili! Topallo ea Mollo e ba ba eteletse
pele, amen, e ne e ba etella pele bosiu le motšeare. Allelua!
Moporofeta, ea tšepahalang Lentsoeng leo, a eme mono a ba
tsepamisitse moleng. Amen. O ne a itokiselitse ho nka bana ba
Hae ka nako eo. E ne e le lekhetlo la pele ba bitsoa kereke. E ne
e le papiso ea seo A tlang ho se etsa matsatsing a qetelo. Re tla
fihla ho seo hape motsotsong feela. O ba bitsitse, a ba fa molao, a
ba fa Lentsoe la Hae, ’me a ba nea moporofeta, O ba file pontšo,
’me A ba romela lefeelleng. Oa ba arola lefatšeng lohle.
126 Ba ile ba etsa’ng? Ho bona basali ba batle baMoabe, kereke e
fofo e nang lemelimo lemelimotsana le ntho e ’ngoe le e ’ngoe. Ba
ile ba etsa’ng? Ba ba sala morao, ba nyala hara bona. Ke hantle,
hantle feela. Kea kholoa basali bao ba batle ba Moabe ba ne ba
khahleha.
127 Ke na le boporofeta bo robetseng hae, ka le leng la matsatsi
ana ke tla bo bala. ’Me le ipotsa lebaka la ka ho nyatsa
basali kamoo ke etsang. Lilemong tse mashome a mararo
tse fetileng…Ke na le HO RIALO MORENA! Lilemong tse
mashome a mararo tse fetileng ha ke ne ke kena tšebeletsong,
O mpoleletse hore lekhalo la basali le tla fetoha boitšoaro bo
hlephileng le ho balloa matsatsing a ho qetela e ne e tla ba ntho
e silafetseng ka ho fetisisa lefatšeng. Ho lokile! O e qalile qalong
’me Satane o mo sebelisa qetellong. ’Me shebang se etsahalang,
shebang ho theosa le lilemo. Ho re, “O tla tsoela pele ho hlobola.”
Le ho re, “Ho tla ba le sehlotšoana feela, sa bona Bakhethoa ba
reretsoeng pele, ba tla phonyoha hoo.”
128 Mohla pono eo e neng e fihla, ea ntšoenya. Ka nahana,
“Basali…” Ka phetla morao Bibeleng ho Esaia, ke lumela
khaolong ea 5, ’me E itse, “Lekala le phonyohileng ho…barali
ba Sione, ka tsatsi leo le tla ba khabane hoMorena.”
129 Mosali e mong o ile a ’ngolla potso ka tsatsi le leng, a re,
“Moena Branham!” Kapa, che, e ne e le monna, mosebeletsi.
Ekaba o eme mona hoseng hona. O tsoa Ohio feela. ’Me a re, “Re
batla ho bua ntho e tšoanang le ea hau, empa re fumane ntho e sa
lokang liteiping tsa hau.” Kahoo Billy a ntlisetsa lengolo. A re,
“Ho hong litheiping tsa hau,” ho re, “e thulana haholo, Moena
Branham, nqa Lentsoe la Molimo. ’Me re batla ho—re batla ho
bua ntho eona eo.” Ho re, “Potso e le ’ngoe eo ke batlang ho
u bolella eona, ke Bakorinthe ba Pele, khaolo ea 11, ’me e bua
ka ho roala ha basali hloohong, athe banna bona ba se ke ba
roala.” Ho re, “Re lumela seo. Basali ba lokela ho roala likatiba

ka kerekeng, ’me banna ba role likatiba tsa bona ka kerekeng.”
Ho re, “Re lumela masira a mofuta oo a hlooho, le joalo-joalo.”
’Me a re, “Hape potso e ’ngoe ke hore batho ba tla ho rona ba re
Lengeloi la Morena le bua le uena ntho ’ngoe. Lentsoe le leng le
le leng leo u le buang le tsoa ho Lengeloi la Morena. ’Me, Moena
Branham, ho boima haholo ho loana khahlano le ntho e kang
eo,” a re, “ka kerekeng ea ka.” Ho re, “Re batla ho bua ntho
eona eo. Joale, Moena Branham, ha u lumele hoba u ne u fositse
hanyenyane mono?”
130 Ka boela ka ngola hape, “Moena oa ka ea ratehang, ha kea
fosa. Bakorinthe ba Pele, khaolo ea 11, ho thoe mosali o lokela
ho roala hloohong, le hobaneng. Hape temana ea 15 e re o fuoe
moriri oa hae o molelele hore e be lesira, e seng katiba.” Moea
oo oa Katolike o busitse kereke nako e lekaneng. Moriri oa hae o
molelele ke lesira la hae. Na le eona tlhaho…
131 ’Me shebang, ’me eaba potso e a khutla, e mong a mpotsa
nakoana e fetileng…Ke tla e hlalosa ke sa le ho eona. A re, “Be,
Bibele e boletse a lokela ho ba le moriri o molelele ka lebaka la
mangeloi. Mangeloi a amana joang le mosali?”
132 Ka re, “Lengeloi ke eng? Ke lenqosa.” Pauluse o re’ng? Ekare
ha ho fihla lenqosa la ’nete, ho fihla lengeloi le tsoang hoMolimo,
u mpe u be le holisitse moriri. O tla nyatsa ntho eo. Ke hantle. Ke
ba bakae ba nang le…ho tseba hore lengeloi ke lenqosa?Hantle-
ntle. Lenqosa le romiloeng ke Molimo le tla e ahlola. A re, “U
mpe u be moriri o molelele, ka lebaka la mangeloi.” Manqosa ao
a romiloeng a tsoa ho Molimo ha a fihla, a tla ahlola ntho eo. E,
ruri, hobane, lenqosa la sebele le tsoang ho Molimo, Lengeloi le
hokahane le Molimo, ’me Lentsoe la Hae le ke ke la hloleha. Ke
hantle feela. Santa Pauluse o boletse mono, hore leha Lengeloi
le tsoang Leholimong le ka tla la ruta ntho efe feela, le rohakoe.
Ke hantle. Joale re fumana hoba hoo ke ’nete, o lokela ho ba le
moriri o molelele, leo ke lesira la hae.
133 Empa ke nahana hore basali bana ba batle ba Moabe ba ne
ba khahleha haholo, ekaba ba ne ba itlhophisitse mokana bo-
Jesebele ba kajeno. Empa, koana, hase basali bohle! Ke nahana
hore mosali oa ’nete ke lehakoe. Ho rorisoe Molimo ka mosali oa
sebele. Lona le makhabunyane a Molimo. Empa mosali oa sebele
o tšoana lemonna oa sebele, ba tla latela Lentsoe laMolimo ho sa
tsotelehe seo liabolosi a se buang, kapa ntho efe feela ea bohata.
134 Le hore, “Molisa oa rona o itse ho lokile ho etsa sena.” Ha
ke tsotelle seo molisa oa hau a se buileng. Haeba e le khahlano
le Lentsoe la Molimo, lentsoe la hae e be leshano, ’me u boloke
Lentsoe la Molimo. Ho sa tsotellehe hore ke phutheho efe ea
bolumeli kapa seo a leng sona, haeba a batla ho bua taba ka eona,
’molelle ho sheba Lentsoeng laMolimo. Hantle-ntle.
135 Oh, kamoo re neng re ka theoha le ho bona Molimo o ba
arola. Re tla tlameha ho emamotsotso feela. Ke tšoere Mangolo a

mang mona ao ke batlang ho a tlola feela, ho finyella, ho potlaka
ho fihla pheletsong. Etlare ha…ho etsahetseng mohla A neng
a hlaha mono, mohla basali ba Moabe? Molimo oa lokela ho ba
khetholla hape. O entseng?
136 Eaba ho fihla Jesu. Joalemono re fihla kae-kae. Eaba ho fihla
Jesu, setšoantšo se bonahalitsoeng sa Molimo, peo ea mosali, e
emotsoeng ke Molimo ka Sebele. Ralipolane e moholo o Ikahetse
’mele. O ne a sa tlameha ho alima lifate ho mang kapa mang, ho
mosali kapamonna. O Ikahetse ntlu. Oh, khili!
137 Ke hopola Setefane mohla a emeng, a re, “Lona ba sa
bollang pelo le litsebe, lona ba melala e saletseng. Le hanela
Moea o Halalelang kamehla. Joaloka bo-ntat’a lōna, le lōna
le etsa joalo!” Ho re, “Solomone o mo hahetse ntlu, empa Ea
Holimolimo ha a lule matlung a hahiloeng ka matsoho, empa U
lokisitse ’mele.”
138 A sa tlameha ho alima mahong kae kapa kae. Baheberu,
khaolong ea 11, ke lumela temaneng ea 2 kapa ea 3, e rialo
“Lefatše le entsoe kaLentsoe laMolimo, lintho li entsoe ka lintho
tse sa bonahaleng.” Molimo o itse, “Ho hlahe hore,” ’me ha ba
joalo. O ne a sa tlameha ho ea koana le ho re, “Mongh. Khoeli,
na u kaNkalima lehong-nyana?Mongh. Naleli, na u kaNtumella
ho ikhella k’halsiamo?”Molimo ha o etse joalo.
139 O ne a sa tlameha ho re, “Maria, Nkalime lehe, Ke batla ho
etsa ’mele oo Nka lulang ho ’ona.” Molimo ’Mopi o a bua, ’me ea
eba ’mè ka eona nako eo. E ne e se ’mè, e ne e le mosali feela
ea jarang Peo ea Hae. Ke hantle. Hopolang, e ne e se ’mè oa
Jesu. Ke lefatše le boletse joalo. Mphumanele sebaka se le seng
Lengolong moo A kileng a ’mitsa ’mè. Joale khutlela Lentsoeng.
“’M’a Molimo,” ha u soabe. Le a bona?
140 Ka tsatsi le leng batho ba itse ho Eena, ba re, “’Ma’o u kantle
o a U batla.”
141 A re, “’Mè oa Ka ke mang?” A sheba barutuoa ba Hae, a re,
“Ba etsang thato ea Ntate oa Ka keMè oa Ka.”
142 E ne e se ’mè oa Hae, e ne e le seqhotsisi. Molimo o ka be o
sebelisitse ntho efe esele, empa O ne a batlile ho nka eona ntho
e tlase ho fetisa le ho bontša seo O ka se etsang ka eona. Ho e
phahamisa, ho etsa letho ka ntho e seng letho, keMolimo.
143 Setšoano se bonahalitsoeng se tlile, Jesu, Ea hloekileng, Ea
ratehang, thatohatse ho ba likete tse leshome, Khahla ea Phula,
Rosa ea Sarone, oh, Naleli ea Meso. E ne e le eng? O tlile ka
morero ofe? Mamelang ka hloko joale. Ho tsosolosa bonngoe
lipakeng tsaMolimo le motho. Oh, u a bona, moena?
144 Litora tsohle tsa bona tsa Babele le lintho tse ling tsohle
tsa bona morao mono ha lia ka tsa sebetsa. Litholoana tsohle
tsa bona tsa lirapa le ntho e ’ngoe le e ’ngoe ha lia ka tsa
khahlisa Molimo. Ka baka leo Molimo oa theoha ’me oa emoloa

ka popelong ea mosali, ka Boeena ka Sebele, le ho Iketsetsa
’mele, ’me oa fetoha Emmanuele, Molimo o na le rona; eseng
Mojuda kapa Molichaba, empa Molimo. E ne e se Mojuda, E
ne e se Molichaba, E ne e le Molimo. ’Me Balichaba ba ne ba
le hakaalo ho Eena nakong efe, feela O lekile ho arola Mojuda
bakeng sa sechaba. Oa leka ho etsa tsohle ho e khutlisa, ’me
mokhoa o le mong A ka e tiisang e ne e le ho khutlela ho motho
ka bomong joaloka ha A ne a le tšimolohong. Ho joalo le kajeno,
ho motho ka bomong. E seng ho phutheho ea bolumeli, e seng ho
mokhatlo, e seng sehlopha sa batho; empa ho motho ka bomong.
Lemohang, ho thea hape bonngoemahareng aMolimo lemotho.
145 E ne e le nyehelo ea sebele ea sebe. Linku, lipōli, joalo-
joalo, li ne li ke ke tsa tlosa sebe. Empa bophelo…Hobane
mohla sehlabelo se hlajoang le bophelo ba konyana, ntho e se
nang molato, bo ne bo ka sitoa ho khutla, bophelo boo, holim’a
molumeli, hobane e ne e le motho, ea nang le soule, ’me nku ha e
na soule.
146 Le a bona, ha ho letho le nang le soule haese motho. Molimo
o beile…O sebopehong sa phoofolo, hoo ke ’nete, empa O beile
soule holim’a hae. Ke sona se entseng hore a fapane le liphoofolo.
O tsebile botle le bobe mohla soule ea hae e neng e fihla holim’a
hae. Empa eena…HopolangmohlaMolimo o neng o bopamotho
ka setšoantšo sa Oona ka Sebele, ’me ea e-ba moea o phelang. Le
a bona, a fetoha seo, a tseba botle le bobe.
147 Joale hlokomelang. Empa joale, tabeng ena, Jesu o tlile
’me E ne e le Molimo. Ha se feela bophelo ba motho e mong
bo ka khutlelang holim’a motho e mong, empa bona Bophelo
ba Molimo, bo mo etsa ngoana oa Molimo, ho mo khutlisetsa
bonngoeng boo a neng a le bona pele ho tlolo. Joale re fumana
bonngoe ba sebele.
148 Batho, motho o re ho ’na, “Moena Branham, na ha u a thuto
ea bonngoe?” E seng mokhatlo oa Bonngoe. Empa ke bonngoe le
Kreste, le a bona, empa e sengmokhatlo oa Bonngoe.
149 O lefile molato oa sebe. Joale, ho fumana bonngoe lipakeng
tsa Molimo le motho, Jesu o ne a ke ke a e etsa ha feela A ne a le
mona ka ’mele oa nama. Ka hona A tlameha ho fetoha nyehelo e
feletseng ea sebe ho tlosa molato oa molumeli, le a bona, ho tlosa
e le hore Moea o Halalelang o tle o kene ka ho motho, le ho etsa
motho bonngoe le Molimo hape. Le a bona, ntho e theang bocha
e ne e lokela ho hlaha.
150 Joale, ke hofe ho neng ho ka thea bocha hape? Ha taelo ea
Molimo e phethiloe. Na Lengeloi le ka e phethisa? Ha le na mali.
Na Molimo o ne a ka e phethisa? O ne a se na mali. ’Me Molimo
oa fetoha nama le mali hore O tle o lefe molato ka nepo le ho
tlosa sebe, hobane ke eona feela tsela. Litora tsa Babele tse ba
arolang bophareng ba lefatše, ntho e ’ngoe le e ’ngoe, mekhatlo
le lintho li ne li hlōlehile ka litsela tsohle, ba tsoakana ’moho,

lefatše le ntho e ’ngoe le e ’ngoe, empa ena e ne e tla ba karohano
e felletseng. Khanya!
151 Hona joale ke ikutloa ke tletse bolumeli. Be, ekare nka
qotsa sehlooho sa ka hona joale ka qala ka rera hona joale. Ho
futhumala feela joale moo nka qalang honamona, ’me ke nako ea
hore ke emise. Uhm!Mohlomong ke tla e qeta hamorao, bonngoe
baMolimo le batho. Na le a utloisisa? Bohle ba utloisisang, e reng
“Amen.” [Phutheho e re, “Amen.”—Mohl.]
152 Le a bona, motho a ka khutlela boemong ba hae ba mantlha
hape ka tsela eo feela, ke hore kotlo eo ea sebe e lefshoe. Kotlo
ea sebe ke eng? Lefu. “Moputso oa sebe ke lefu.” ’Me Molimo
oa re, “Mohla u se jang, mohla u kenelang ketso ena, u tla
shoa mohlang oo.” ’Me hoba e etsahale, ea roba kamano ea hae,
botsoalle le ntho e ’ngoe le e ’ngoe bakeng sa motho, ’me a sitoa
ho khutla ho fihlela kotlo eo e lefiloe. ’Me ho se motho ea nang
le tokelo ho e lefa, hobane e mong le e mong o ne a kene tlolong
le motho, hobane sebopuoa ka seng se tlas’a motho, ’me o ne a
oele. Khanya! Oh, moena!
153 Moena Mac, ha kea u bona u lutse mono, Molimo a
u hlohonolofatse. Re lumela sena, Moena Mac. “Kena tlas’a
kotlo ea lefu.” Moena Mac mona e kile ea e-ba molisa mona
tabernakeleng mohla ke neng ke tloha. Ee. Joale, ke Mobaptise
e mong oa khale ea lokileng, Missionary Baptist tlase mono ea
fumaneng Moea o Halalelang. Le a bona? Hlokomelang joale, ho
kena bonngoeng le Molimo.
154 Joale, ha re bona sena, ho bona kotlo e tlameha ho lefshoa,
’me lemoha, mofuta o phahameng ka ho fetisisa oa bophelo ba
phoofolo ke motho, ’me motho o ile a tlola, ka boeena. Joale
motho a ka pholosa e mong joang? Ho ho ne ho hlokoa Molimo.
’Me Molimo, ka Moea, o ne o ke ke oa shoa. Kahoo, “Molimo oa
lokela ho Itheolela tlasana ho Mangeloi,” Baheberu khaolo ea 1,
temana ea 1. Oa tlameha ho Iketsa ea tlase hoMangeloi, hore nka
lefu, ho lefa kotlo, ho tlisa bonngoe mahareng a motho le Molimo
hape, Moea o Halalelang o tle o khutle.
155 Molato oa sebe o ile oa lefshoa. Jesu o ne a lokela ho etsa sena
ho romela e—e—eMoea o Halalelang ho khutlisetsoa, ho kopanya
batho hape joalokaha ho etsahetse tšimong ea Edene. Molato o
lefiloe ha Jesu a e-shoa. Eaba e rarolotsoe. Amen, moena! Hola
feela nka e etsa hore e thopothele, le a bona. Molato o lefiloe.
AlleluahoKonyana!Molatoo lefiloe. ’Memonna lemosali emong
le emong ea nkutloang hoseng hona, kapa ea tla nkutloa ka teipi,
kotlo ea hau e lefiloe. U se hlole u sa lumele Lentsoe la Molimo
hape. Khutlela Lentsoeng! U se ke ua e lumela…Eena e ne e le
Lentsoe. Khanya! Ekare nka hoeletsa, ruri ke etsa joalo. Kotlo e
lefuoe. Ke phetho. Ha ho makatse Mangeloi a ile a hoeletsa ’me
a bina, lithoko tsa Leholimo tsa utloahatsoa. E, monghali, nku
e lahlehileng e ne e fumanoe! A etsetsoa pheko hore a boele a



BONNGOE 29

boelanngoe,metsi akarohano,Lentsoe laMolimo lemohlatsoang
bokhopong ba hae, mohla Lentsoe le neng le nchoela le ho tsosoa
hape le ho nka litulo tse kapele bophelong ba ka, ka pelong ea ka.
Amen.Kotlo e lefuoe!Ho felile. Re lopolotsoe.
156 Ha se ka kereke ea Katolike; leha re le mokatolike ea
nepahetseng, makatolike a boapostola. E, monghali. Hase Roma
e Katolike ka litšomo tsa bona, ba latola Lentsoe lena ka litšomo
tsa bona; ntho e ’ngoe le e ’ngoe ke tšomo ea lona, e seng Lentsoe.
Methodise, Baptise, lihlong, ba ratang bokhopo ho feta ho rata
Molimo. Barati ba menate, ba batlang lefatše, menate, likolobe
tse hlabetsoeng lesaka. Liabolosi o romela lithepa tsa hae kantle
mono ho sutela ntho eo, joaloka ha Satane a entse tšimong ea
Edene. “Be, baruti bohle ba rona ba fumane thuto. Ba fumane
Ph.D., LL.D.” Seo ha se bolele letho. Ho latola Lentsoe leo, e
sa ntse e le leqheka la liabolosi. Ke le paketse eona ka Lentsoe
hoseng hona, ho tloha joale ho ea pele.
157 Barutuoa, esita leha ba tsamaea le Jesu, ba ne ba se
bonngoeng. Ba ne ba se bonngoeng leha e le bofe. Che, ba ile ba
ngangisana, “Ke mang ea tla ba mobishopo ka mor’a sena. Ke
mang e moholo hara rona?” Ba ne ba sa khone le ho lumela Jesu.
Ba ne ba sa khone ho Mo utloisisa. “U bua ka lilotho. Re bolelle
ka ho hlaka seo U se bolelang.” Ho ne ho se bonngoe lipakeng
tsa Jesu le barutuoa, kapa barutuoa ho Jesu, le barutuoa nqa
e mong.
158 Ho sa tsotelehe, hoo ho a u bontša, moena. Mamelang ka
hloko joale, ke batla hore taba ena e tiee ka botebo pelong ea
lona. Le a bona? Molimo o na le morero. Ka ntle ho leano leo,
ha ke tsotelle bohlale bo bokae bo leng ka morao ho eona, ke
limillione tse kae tse ntle tsa lidolara tsa meaho, ke likolo tse
kae tsa thutabomolimo, ke banna ba bakae ba halalelang le sena,
’me oa halalela, oa halalela, oa halalela, ha ho etse phapang ho
hang, haeba Lentsoe le le leng la Bibele ea Molimo le latoloa,
ke ea liabolosi. Joale, ke le paketse hoo ka Lentsoe la Molimo le
ngoliloeng, ho tloha Testamenteng e Ncha ho isa ho ea Khale,
’me ke tla mo theolela letsatsing haeba u ka lula le ’na metsotso
e ’maloa.
159 Barutuoa ba neng ba tsamaea le Jesu letsoho ka letsoho,
ba robala le Eena, ba eja le eena, ba bohile mehlolo ea Hae,
le ho kopana le Eena, haufi joaloka ha moena ofe, ’me leha ho
le joalo ba ne ba se na eona. Ba ne ba sa tšoanelehe ho bolela
Evangeli. Jesu o itse, “Le se hlole le rera, u se ke ua leka. Le
ee ho leta holimo mono motseng oa Jerusalema. Ke tla romela
tšepiso, eo le e neiloeng, holim’a lona. Hoo ho tla le kopanya ke
lekhatheng leo.”
160 “Joale, Ntate, ke rapela hore ba be bang joaloka ha ’Na le
Uena re le Bang. ’Me Ke…” “Joaloka ha Ntate a nthomile ho
bolela Evangeli, le ’Na ke le roma joalo.”

161 ’Me eenaNtate ea romilengMora, o kene ka hoMora. Kopano
joaloka Bonngoe. A re, “Ekare ha Ke sa etse mesebetsi ea Ntate
oa Ka, le se ke la lumela ho ’Na. Empa ekareha mesebetsi ea Ka
eo Ke e etsang e bua haholo, etlaba le setholo ka ho phethahala,
limumu le lifofu haebale sa e bone.” Oh, moena, whew! Ho re,
“Lona baikaketsi! Le lepa maemo a maholimo, empa lipontšo
tsa nako ha le li lemohe. Holane le ka be le Ntsebile, le ka be
le tsebile letsatsi la Ka. Esaia u buile hantle ka lona. Le na le
litsebe, athe setholo hoo le sa utloeng. Mahlo, ’me le foufetse hoo
le sa boneng!”

162 Hantle-ntle moapostola Pauluse o itse, “Matsatsing a ho
qetela ba tla ba le sebopeho sa borapeli ’me ba latole Matla
a jona,” le Lengolo ka mora Lengolo, se neng se tla etsahala
mekhatlong ena matsatsing a ho qetela. Ebe ba ipotsa lebaka la
ka ho kharumana khahlano le tsamaiso eo ea liabolosi e entsoeng
ke motho. Ho bona bana bao ba ratehang ba hohetsoeng mono
joaloka linku tse ea hlabong. Ba ntše, Morena!

163 E, barutuoa ba ne ba sa kena bonngoeng. Ba ne ba sa utloisise
Jesu. Ba itse, “Ke mang ea ka utloisisang lintho tsee?” Le a bona,
Molimo o eso be ka ho bona le joale. Ba ne ba mpa ba kopanela
botsoalleng. Ba mpa ba ikamahanya le Eena. Ho na le banna ba
bangata ba lokileng kajeno. Ba ne ba sa noe, ho bua leshano, ho
utsoa, le letho, empa ba ne ba sa kena bonngoeng boo baMolimo.
Ba ne ba se bonngoeng le Molimo le joale. Le a bona, ba ke ke ba
khona. Oh, ba entse mehlolo. Ba leleka matemona. Hoo ha se e—
hoo ha se…

164 Ke balile sehloho pampiring ka tsatsi le leng mabapi le seo,
mabapi le ho leleka matemona. Batho ba re, “Oh, moena, ke a u
bolella, ke eona.” Ha se eona! Monna ea lelekang liabolosi ’me
a latola Lentsoe la Molimo, ke raleshano. E, monghali. O re o
leleka matemona. Ba itlaleha ba etsa hoo. A ke ke a e etsa haeba
a se ’moho le Lentsoe laMolimo. Jesu o boletse joalo.

165 Joale, eaba ho fihla Pentekosta, Molimo oa ba etsa ba bang
hape. Oh, khili! Eaba ba fumana bonngoe le Molimo. Molimo o
ne o le ka ho bona. Joale, Liketso, haeba u e ngola fatše, Liketso
4:32, Bibele e boletse ho re “Ba ne ba le pelo e le ’ngoe, moea o le
mong, le mohopolo o le mong.” Oh, moena. Hobaneng? Ba ne ba
khutliselitsoe nthong eamantlha hape. Ntho e le ’ngoe eo ba neng
ba e sietse ho lahloa e ne e lemotse oa khale, kapa ba ne ba lula ka
mona, ’mele oa khale o bitsoang motse kapa tempele, oo ba neng
ba lula ka hare ho ona, o neng o loketse ho bola, hoba o tlameha
ho shoa le ho bola. Empa moeeng le bophelong, le morerong le
ponong, le nthong e ’ngoe le e ’ngoe, ba ne ba le bang leMolimo.

166 Oh, Adama, motsoalle oa ka ea nyahameng, u se ke ua
lumella Satane ho u bolella leshano la hae hape. Se lumelle seo
hore se etsahale. U se ke oa lumella Satane ho u bolella hore

Lentsoe ha le bolele feela seo Le se bolelang. Ke hantle. Lentsoe
le bolela…Che, mona ha ho…
167 Ke ne ke bua ka Lebitso la Jesu Kreste kolobetsong. Ke
hantle, tšenolo ea seo e tlile. Hoo ke ’Nete. Empa sehlopha sa
batho se ile sa etsa’ng? Sa e bokella hantle kantle mona ’me sa
e likanyetsa ka phutheho ea bolumeli, sa etsa tora e ’ngoe ea
Babele. Ntho eona eo, ho e lahlela hantle ka hara eona. Ka sebele.
Luther o entse ntho eona eo. Wesley o entse ntho eona eo, John
Smith o entse ntho eona eo, Alexander Campbell o entse eona
ntho eo. Pentekosta e entse ntho eona eo. Molimo o sebetsana
le batho ka bomong ba bolokang Lentsoe la Hae. Leano le leng
la Molimo ho tlisa balumeli ho Eena, bonngoeng ba ’nete, ke ho
amohelaMoea oHalalelang. Joalemona ke kamoo…
168 U re, “Be, Moena Branham, ke buile ka lipuo. Ka hoeletsa.
Ke entse sena.” Haeba u sa ruile moea oa mofuta oo ’me u latola
Lentsoe la Molimo, ha u na Lentsoe la Molimo ka ho uena, ha u
na Moea. Haeba u ka lula ’me oa utloa ’Nete e reroa, ’me oa E
sheba ka Bibeleng ’me oa E bona e le ’Nete, u ntano hana ho e
etsa, oo ha se Moea oa Molimo. Ha ke tsotelle u buile ka lipuo ha
kae, u hoelelitse hakakang, u bile setho sa likereke tse kae, kapa
u kolobelitsoe hakae, kapa ntho efe feela. Lentsoe ke ’Nete. Ke
sona se netefatsang ’nete. Haeba u tšoere linnete tsena tse ling
tsohle le Lentsoe hape, amen, joale u a tseba hore u khutlela hae.
169 Ho ka…ho ka tla joang hore ’ona Molimo o ngotseng Bibele
o hlanohe le ho fapanyetsa ntho e ’ngoe ka Lentsoe la Oona? Lona
batho ba Katolike ba boletseng Petrose a epetsoe ka kerekeng
ea lona, ’me moea oa hae u le fa litokelo tsa ho tšoarela libe le
lintho, ebe Petrose, Mojuda, o ne a ka mamella joang melingoana
ka hara kereke? Petrose o ne a ka hana joang ho bolela hore
kolobetso ea Moea o Halalelang e tlile, ’me a bua ka lipuo, le
lintho tseo tsohle tse matla tseo a li entseng, ’me a khutla a re o
nke sephaphatha, ’meMolimo o ka hara sephaphatha seo? Oh, ke
ho hloka temoho, ho hloka temohomoeeng!
170 Joale, lona Maprotestanta ntho eona eo, ho nyoloha le
tsukutla matsoho le moreri, le ho re, “Ke amohela Jesu e le
Mopholosi oa ka,” le ho khutla le ho phela bophelo ba mofuta ofe
feela ho tsoa ho eona, le ho tsoelapele hantle ho phela le lefatše.
tora e ’ngoe ea Babele.
171 Re fihla pheletsong hona joale. Shebang. Molimo o rometse
Moea o Halalelang, ’me Moea o Halalelang ke Molimo ka Seqo.
Ke Eena ea tla thea bonngoe lipakeng tsa Molimo le motho. Ha
re fumaneng. Joale tloong. Joale ke batla maikutlo a lona a sa
arohanangmetsotso emehlano kapa ho feta. Shebang.
172 Motho tlasa leano la liabolosi o lekile ho kopanya kereke ka
bonngoeng. Ba lekile ho denom-…rupella kereke bonngoeng,
le tseba seo, ka thuto, ka mokhatlo oa bolumeli. Ba ntse ba leka
hona joale, Lekhotla la Lefatše la Likereke, ho tsoela pele ho leka

ho kopanya Katolike le Maprotestanta kaofela le ho ba tlama
ngata e le ’ngoe. Ke eng? Leano la liabolosi!
173 U re, “U monyenyane haholo ho bua seo.” Ke monyenyane
haholo, empa Lentsoe la Molimo oa ka le leholo, ke tla u bolella
hoo.Maholimo le lefatše li tla feta, empaLe ke ke le kamohla. Ha
se eo ea e buang, ke Eo ea—Ea ea—Ea e boletseng pele. Ke mpa
ke bolela seo A se buileng, ke bolela Lentsoe la Hae.
174 E tlasa liabolosi! E pakiloe ka Lentsoeng mona, hantle
hoseng hona ka pela lona, hore ke ea liabolosi. Efe ea mekhatlo
eo e joalo. Banna, tlas’a leano la liabolosi, ba leka ho kenya batho
bonngoeng ka mokhatlo oa bolumeli.
175 “Lona bohle tloong le ikopanye le Assemblies of God.
Kopanang le ba ha Oneness. Ingoliseng Church of God.
Ingoliseng Methodise. Bohle re bang.” Lona sehlopha sa
baikaketsi, le nang le sebopeho sa borapeli ’me le latola Matla
a jona. ’Me Lentsoe la Molimo le sisintsoe ka pel’a lona, ’me
le tšaba ho Le hlasela. Ha ho le joalo hobaneng Molimo o sa
Iponahatse, haeba le le ’moho le Molimo? Hobaneng le sa etse
mesebetsi eaMolimo?Oka ba le sebopeho seo joang, le ho pota ka
koana le ho Mo latola, esita le ho bitsa mesebetsi ea mankhonthe
eaMolimo Belsebule? Ho a bontša, lona sehlopha se rutehileng sa
litho tsa kereke! Jesu u itse, “Le bana ba ntata lona, liabolose!”
Ho lokile! Kea kholoa le utloisisa seo ke se bolelang. Ka sebele.
Hobaneng ha motho a sa E hlasele? Le a tseba hore Molimo o ka
morao ho Eona.MolimoO tla tsamaea le Lentsoe la Hae.
176 Motho o etsa hoo, o haha tora e ’ngoe ea Babele. O etsa’ng? Ba
leka ho bontša…Shebang Lekhotla lena la Likereke tsa Lefatše
joale. Anglican, Roma e Katolike, Methodise, Presbeteriene,
Pentekosta, le bao bohle ba kopane ’moho, Christian Science,
le lihlotšoana tse ngata tse latolang tsoalo ea moroetsana, tse
latolang Bomolimo ba Jesu, ho Mo etsa batho ba bararo, ho leka
ho khumamela melimo e meraro, ho latola tsoalo ea moroetsana.
Ba bang ba bona ba latola Mali. Ba bang ba bona ba latola
mehlolo ea Hae. Kaofela ha bona ba etsa joalo, ho batla ho le
joalo. ’Me hape—hape ba leka ho kopanya tse kang tseo ’moho,
le ka etsa seo joang? Ke tora e entsoeng ke motho. E tla heleha
joalo ka Babele.
177 Empa Molimo o itse, “Ha se ka matla, ha se ka cheseho; ke
ka Moea oa Ka, ho bolela Morena. Ke tla kopanya Kereke ea
Ka joalo. Ha se ka mokhatlo, ha se ka thuto, ha se ka baithuti
ba thutabomolimo; empa ka Moea oa Ka, ho bolela Morena,
Ke tla kopanya linku tsa Ka.” Oh, khili! ’Me ha A etsa joalo,
ho etsahalang? ’Me lipontšo tsa Hae li tla paka ka ho tšoana.
Ke kamoo Iseraele e neng e ka bua, pele e tsoakana le Moabe.
Topallo ea Mollo e ne e le holima bona. E, monghali. Ebe O tla
etsa’ng? O tla paka, bopaki ba mofuta o tšoanang. Empa hoba
ba ikhaohanye le Molimo, ba arola bonngoe lipakeng tsa bona le

Molimo, ’me ba kena le Moabe le bao, tlholo eohle ea thisa. Ba
hlola lefeelleng lilemo tse ling tse mashome a mane, ho fihlela
Molimo a hlahisa sehlopha se seng ho tšelela koana le ho phetha
leano la Hae. Ke hantle seo ba se entseng.
178 Joale shebang. Empa ha Molimo o kopanya kereke le Moea
oa Oona, ba tla ateloa ke lipontšo tsa Oona tsa Molimo o phelang
hara bona. Ke lipontšo tsa mofuta ofe? Mohla Molimo o neng
o khetha Iseraele ho Egepeta, Molimo o file Moshe le Iseraele
pontšo ea Topallo ea Mollo. Ho joalo? Moporofeta. Mohla O
khethang Abrahama ho Lota, Lengeloi le tlile ho eena, le khona
ho lemohamehopolo lemerero ea pelo. Pontšo! Allelua.
179 Joale mekhatlo ena e ileng ea tšoasoa kerekeng ena, ho leka
ho thea bonngoe joalo ka hara Egepeta, joalo ka tlase ka—ka
Edene, le joalo-joalo, tlas’a tšusumetso e kholo ena eo ba leng
ho eona.
180 Empa, le shebe, ke batla ho le botsa taba. Mohla Molimo o ne
o arola Iseraele, O ba neile letšoao le ka holima Tlholeho, Topallo
eaMollo. O ba neile moporofeta. O entse’ng ho Abrahama? O etsa
eng nako le nako?Mpontšemoporofeta ea khethiloeng keMolimo
hara bona. O hlophisitse phutheho ea Oona ka baapostola le
baprofeta le baruti le baevangeli. Allelua! Ke uena eo. Kereke,
hape, joaloka ha A bilelitse Iseraele kantle. Ke le boleletse hoba
ke tla khutlela ho eona. E, monghali.
181 Ha ho baporofeta ba khethiloeng ke Molimo hara bona, che,
monghali, joaloka ha ba hlahile Iseraeleng le ho bao. Ke eng?
Tora ea liabolosi hape.
182 Joale, ho Khutla ho tiile haholo, ho Khutla ha Jesu Labobeli,
O bokella Bakhethoa ba Hae ’moho. Ke lumela seo. Oh, ba tla
tsoa Bochabela le Bophirima. Moo setopo se leng teng, lintsu li
tla bokana. Oh, khili, ke eng? O theile bonngoe ba Hae, bonngoe
ba Hae ba ’nete, ho Ipontša hara bona; ho tsoa mokhatlong o
mong le o mong oa bolumeli, ho bokella Bakhethoa ba Hae ho
tsoa mefuteng eohle ea likereke, ho tsoa hohle, ho ntša bana ba
Hae, ho kena hantle mocheng le Lentsoe la Hae. Eng?
183 Joale, ho Tla ha Morena Jesu ho tiile, ho tla ha kahlolo, O
biletsa Bakhethoa ba Hae ’moho bonngoeng le Eena, ka mofuta
o tšoanang oa tšebeletso eo A kileng a ba le eona. Le tseba ka
moo ke ileng ka taka ho Mengoaha ea Kereke, mona nakoana
e fetileng, mabapi le e—le tora e kholo e ahiloeng, e bitsoang
piramite, empa e ne e sa ruleloa ka lejoe la sehlooho. Hopolang
kamoo Maluthere a tlileng, ea ntoo ba Wesele ka paloana e
nyenyane, hape le ho theohela ho Pentekosta. ’Me joale seo
A se etsang, ho bitsa ho tsoa ho seo. O entseng? O bitsitse
Bakhethoa, ho etsa Luthere; O bitsitse Bakhethoa, ho tsoa ho
Luthere, ho etsa Wesele; O bitsitse Bakhethoa, ho tsoa moo, ho
etsa Mapentekosta; joale O bitsa mapentekosta a Bakhethoa, ho
etsa hore lejoe la sehlooho le ruleloe holima eona. Tšebeletso ea

mofuta o tšoanang e theohela hantle holim’a eona, ho bitsa bana
ba Hae liphuthehong tsohle tsa bolumeli le mekhahlelong eohle
ea bophelo.
184 O entse’ng? O behile le bona baruti ba ’nete, baporofeta ba
’nete ba lulang Lentsoeng la Hae, Bibele. “Linku tsa Ka li utloa
Lentsoe laKa,” ho boletse Jesu. Haeba leo e ne e le Lentsoe laHae
mohlang oo, ke Lentsoe la Hae joale. Ntho efe feela e khahlano le
Lentsoe leo, ha se lijo tsa linku. Ba ke ke ba e latela. Oh, moena.
Ho tloha Bochabela, ho tsoa Bophirima, ho tsoa mokhatlong o
mong le o mong oa bolumeli, ho tsoa mokhatlong o mong le o
mong, ba tsoaBochabela le Bophirima, ba phuthehile ’moho! “Re
tla keteka le Khosi, ho keteka re le bamemuoa baHae, bajaki baa
ba bokoa hakakang! Ho boha sefahleho sa Hae se mokhethoa se
bekenya lerato le Mokhethoa; banka-kabelo ba mohau oa Hae,
ba tla khanya sa mahakoe moqhakeng oa Hae. Jesu o tla kapele,
liteko tsa rona li tla be li felile.” Allelua! “HolaneKhosi ea rona a
ka tlela balopolloa sebeng motsotso ona? Joale na e tla u tlisetsa
thabo, kapa masoabi le tsieleho e khōlō? Empa mohla Morena oa
rona ka khanya a tlang, re tla kopana le Eena sebakeng.” Allelua!
E, monghali.
185 Ke eng? Ka baruti ba rometsoeng ke Molimo ba tlang ho
tiisetsa Lentsoe hantle, ho Kereke ea sebele, ba sa tlose jota e
le ’ngoe ho sa tsotelehe seo mokhatlo o se buang. Ha ba amane
le eona ka letho. Baprofeta; e seng boetsisi, bo bitsoang joalo,
empa moporofeta oa makhonthe o tšoere HO RIALO MORENA,
le hantle holim’a letheba nako le nako. Ke seo A se rometseng
ka Kerekeng ea Hae. Ke seo A itseng O tla se etsa. Ho lumela
Lentsoe; e seng tumeloana, e seng thuto-tumelo, empa Lentsoe.
’Me, ka ho etsa sena, O Iponahatsa ho bona ka ho tiisa Lentsoe la
Hae, ho hlahisa bona Bophelo boo A bo phetseng hang, bo phela
hape, ho phethahatsa Lentsoe la Hae. Oh, khili!
186 Mamelang ka hloko. 1 Bakorinthe 4:20, e re, “’Muso oa
Molimo ke Lentsoe la Hae le entsoeng matla.” Haeba u batla ho
ngola seo fatše, Bakorinthe ba Pele 4:20. ’Muso oa Molimo ke
Lentsoe la Molimo le entsoeng matla. ’Muso oa Molimo ke eng?
O ka hare ho lona. ’Muso o ka ho uena. ’Me ha Lentsoe le kena ka
mono, Lentsoe lena le qala eng? Le Iphetola matla, ho Le buisa
hantle feela seo Le se boletseng.
187 U ke ke oa re “Le bolela sena,” ’me Le bolela Sena, le ho
etsa hore Le sebetse. U tlameha ho bua ntho e tšoanang le eo Le
e buang. Hoo ho etsa maipolelo. Ha se ho re, “Be, Le batla le
bentšitsoe mona, ke tla ba bohlajana ho feta, ke tla ba le kemo e
ntle mona.”
188 U tiisetse Lentsoe. Ke eo, le a bona. ’Me Le etsa hore E be
matla. “Jesu Kreste eena maobane, kajeno, le kamehla.” Jesu
o boletse, ho Santa Johanne 14:12, “Ekareha le lula ho ’Na le
Mantsoe a Ka ho lona.” Che, ke kopa tšoarelo, e ne e se seo A



BONNGOE 35

se buileng mono. A re, “Ea lumelang ho ’Na, mesebetsi eo Ke e
etsang o tla e etsa le eena. Ekareha le lula ho ’Na le Lentsoe la
Ka ka ho lona, le ka kopa seo le se batlang, ’me le tla se etsetsoa.
Ekareha le lula ho ’Na le Lentsoe la Ka ho lona.”
189 Ke eng? U tlameha ho kopana le Lentsoe, u ichoelle. Ke
khotsoe hoba bongata ba rona, metsoalle, re amohetse Moea
o Halalelang, empa re amohela Moea o Halalelang o lekaneng
feela ka ho rona ho etsa hore re se bue leshano, ha re batle
ho utsoa, ha re batle ho etsa letho. Empa Molimo o batla ho
tlatsa mosifa o mong le o mong oa Kereke ea Hae, O batla ho
tlatsa monahano oa hau ’me O batla ho tlatsa kelello ea hau. O
batla ho tlatsa karolo e ’ngoe le e ’ngoe ea hau, ho etsa hore u
ichoelle ka botlalo ho uena kapa monahanong oa hau, ho inehela
feela ho Molimo hoo Lentsoe la Hae le phelang hantle feela ka
ho uena. Ha u tsebe letho le sele haese Lentsoe la Molimo, ho
lula hantle feela Lentsoeng la Hae, Ke Bophelo. “Mantsoe a Ka
ke Bophelo,” ho boletse Jesu. O beile ’moho le bona, baruti ba
lumelang Bibele, baporofeta ba buang ’Nete, ba bolelang, ba
bontšang seporofeto seo esale ba se etsa ho theosa le mongoaha.
O entse’ng? O Iponahatsa a phela hara bona, a tiisa Lentsoe la
Hae. Lentsoe la hae, ’Muso oa Molimo ke Lentsoe la Molimo le
entsoeng matla.
190 Nakong eo, mekhatlo ena e itšetlehile kamenahano ea batho,
holim’a menahano ea batho. Mamelang ka hloko joale. Bona…
Ha rea lokela ho itšetleha ka mabaka a motho. Liproverbia,
khaolo ea 3, temana ea 5, e itse, “U se ke ua itšetleha ka kutloisiso
ea hau.” Le a bona? U se ke oa e etsa, ho sa tsotelehe seo Lentsoe
la Molimo le bonahalang le le sona.
191 U re, “Be, e bonahala e lokile feela ka tsela ena.”
192 Ha se seo E leng sona. Ke Lentsoe la Molimo, Le nke kamoo
A Le boletseng kateng. Eva o itse…Satane o itse ho Eva, “Ke a
tsebaMolimo o boletse Hono, empa ruri ha E bolele hoo. E bolela
sena.” ’Me a e lumela. A e lumela. Hoo ha pshatla bonngoe, hoo ha
khaola botsoalle, hoo ha khaola kopano, hoo ha pshatla lefatše,
hoo ha qhaqha bophelo, hoo ha pshatla ntho e ’ngoe le e ’ngoe!
193 ’Me motho ea sa lumeleng Lentsoe le le leng la Lentsoe la
Molimo, e roba kopano eohle le tsohle. Ho lokile! Re a Le lumela
kapa ha re Le lumele. Ha re luleng le Lona! Molimo o itsalo, ’me
ha re luleng le Lona. Lintho tse ngata tseo ke tlamehang ho li
tlola mona, hobane nako e se e fetile.
194 Joalokamehleng e fetileng,mehleng e fetileng enerehamotho
a etsa sena, e lihetse kahlolo eaMolimo lefatšeng. Tora ea Babele,
kopano ea bana ba Kaine le bana ba Setha, ea tlisa kahlolo.
Kamehla e lihela kahlolo ea Molimo lefatšeng. Le a bona? Oh,
bonngoe ba ’nete le Eena bo tla ema kahlolong, holim’a eona,
joaloka ha Nohe a entse kahlolong le lelapa la hae. Nohe ea

lokileng le lelapa la hae ba phaphamala holim’a likahlolo. Ba
etsa’ng? Ba ile ba falla!
195 Moena Lee Vayle, ha u ka tšoara taba ena, ke ena. Ke eona
feela potso eo re sa lumellaneng ka eona, o lumela hore Kereke e
tla feta kahlolong. Ha ke e bone. Ha ke e lumele.
196 Nohe ha a feta likahlolong tsa letho, o ile a feta holim’a
likahlolo. Abrahama ha a fumana mollo oa letho, o ne a le
kantle ho mollo. Iseraele e ne e se likahlolong tsa Iseraele, e
ne e khaotsoe mollong, kantle ho likahlolo. Kereke e tla kalla
holim’a kahlolo, ka arekeng ea Moea o Halalelang, e tsositsoeng
lefatšeng.
197 Ntho ena ea Lekhotla la Likereke ha se letho le sele lefatšeng
haese e—e phulueho ea moroetsana ea sethoto, ho siuoa mona
lefatšeng ho ba tekele ea antikreste. Empa Kereke ea makhonthe
ea Molimo e tla phaphamala joalokaha Nohe oa khale a entse,
’me e tsoelle ho kena Khanyeng ruri joaloka ha ke eme mona.
Ke ka hona A ba phuthang ’moho. Ke seo Lentsoe le se buang
kajeno. Ke seo Molimo a se etsang, ke ho phutha e mong ho tsoa
Los Angeles, le e mong ho tsoa Philadelphia, le e mong ho tsoa
Georgia, le joalo-joalo. Ho ba phutha ’moho, batho ba Oona ba
ikemiselitseng ho lumela Lentsoe la Molimo o phelang. “Joaloka
ha ho bile mehleng ea Nohe, ho tla ba joalo le ho tleng ha Mor’a
motho, moo ho bolokehileng ba seng bakae, ba seng bakae feela.”
Ho lokile, areka ea rona ea Moea o Halalelang e tla phaphamala
ka holima likahlolo tsaMolimo, hoba re se re ahlotsoe, ha re paka
Jesu, ’me O nkile kahlolo ea rona.
198 Likereke tsena tsa bolumeli, leha ho le joalo, li thatafatsa
phatla! Li tšoana le Eva, o ne a batla bohlale ba hae ho sa
tsotelehe seo Lentsoe la Molimo le neng le le sona. Nimrode o ne
a batla tora ea hae, ho sa tsotelehe, Lengolo kapa che! Ba ne ba le
manganga! Eva o tsebile hantle ho feta. Setha o tsebile hantle ho
feta ho haptjoa ke basali ba batle. Iseraele e ne e tseba hantle ho
feta ho tsoela kantle mono ka bohlola boo. Le uena u etsa joalo!
Empa ba bang ba hlooho e thata, Lengolo kapa e se Lengolo! “Ho
bokoe Molimo, ’mè e ne e le Mopresbeteriene! Ke tla ba eena, le
’na.” Tsoela pele, tsoelapele ke eona feela ntho eo u ka e etsang
ke hona. Molimo a hauhele moea oa hau u tletseng sebe. Ebe u
tla e phema joang, athe u tseba hoba ke ’nete? ’Me haeba u bona
Lentsoe la Molimo, ’me u ntse u sa nahane hore Ke ’Nete, joale
phoso teng ka temoho ea hau ea moea. Ke hantle feela. Shebang
sechaba bophara ’me u bone moo lintho tsena li etsahalang teng.
Re nakong ea bofelo, metsoalle. Na re sa tsoa feta Mengoaha ea
Kereke ’me re tseba se tla etsahala mongoaheng oa Kereke ea
Laodisea? Na ha re tsoa feta mono? Le bona seo ke se bolelang?
Re nakong ea bofelo.
199 Molimo o phutha Bakhethoa ho tsoa meeeng e mene ea
lefatše. O itse O tla romelamangeloi le ho ba phutha. Na ho joalo?

Ho ba phutha ’moho, ho ba khetha ho mahola. Amen. Mahola a
tla chesoa, e seng koro. Ho lokile.
200 Empa, ba hlooho li thata, ba tla e fumana eona kapa che, ha
ho etse phapang ea letho. Oh!
201 Empa bakhethoa ba Molimo ba laeloa ho tsoa har’a bona.
“Ikhetheng,” ho bolela Molimo, “’me Ke tla le amohela. Le se
ame lintho tsa bona tsa lefatše, ’me Ke tla ba Ntate ho lona,
kapa Molimo, ’me lona le tla ba bara le barali ba Ka. Se sikareng
joko le ba sa lumelang, le mpe le tsoe ho eona!” Molimo o batla
karohano le lefatše. O batla ho kopanngoa le uena, ka Sebele.
’Me ha ho leano la mokhatlo le entsoeng ke motho, phutheho
ea bolumeli, kapa menahano efe feela e entsoeng ke motho e tla
tiea. Ho tla nka Molimo, Moea o Halalelang, ka ho uena, ho u
kopanya le Molimo. ’Me u tseba joang hore u na le Oona? Moea
o Halalelang o ngotseng Lentsoe o tla paka ka Lentsoe le leng le
le leng; ’me tsona lintho tseo Moea o Halalelang o li entseng ka
ho Testamente ea Khale, O tla li etsa ka ho Testamente e Ncha; o
tla etsa hoo feela joale, hobane Jesu Kreste esale eena maobane,
kajeno, le kamehla. ’Me ha u a sikara joko le mekhatlo le lefatše.
Se sikare joko le bona. Se sikare joko har’a bona, u mpe u tsoe
har’a bona! U sikarile joko le Kreste. Amen. Ho jara joko ho
Morena Jesu Kreste.
202 Bibele e re, matsatsing a ho qetela ho tla ba le likereke, tora
e ’ngoe e kang ea Babele. Ba tla ba le sebopeho sa borapeli, le
ho latola Lentsoe la Molimo le Matla, Matla a Lentsoe la Hae.
’Me Lentsoe ke eng? ’Muso oa Molimo ke eng? Re lokela ho ba
litho tsa ’Muso pele re ka ba bafo ba Morena. Ke ba bakae ba
tsebang seo? E reng “Amen.” [Phutheho e re, “Amen.”—Mohl.] Be,
u kena joang ’Musong? ’Muso oa Molimo ke Lentsoe la Molimo
le tsosolositsoeng ka matla. Amen. Le entsoeng matla; ho tlosa
sebe, ho hlahisa lipontšo. Letšoao la mofuta ofe? Haeba E le lona
Lentsoe le ntšitsengMoshe, Le tla tlisa pontšo e tšoanang.
203 Eona ntho e ileng ea arola Lota ea foofo. Joale, re a tseba
Lota o ne a le foofo, ’me Jesu o itse e tla ba pontšo ea nako ea
qetelo. Lota ea foofo ea lutseng koana, e ne e le morapeli, ehlile,
eena le mosali oa hae. ’Me e ne e le litho tsa mekhatlo ea mefuta
eohle, ’me e ne e le ramotse, ’me, oh, ho ne ho etsahala lintho tse
ngata. O ne a tletse bolumeli haholo. A ka nyakallisa baevangeli
le bohle ba fetang, o ne a itoketse ka tsela eo. Empa, oh, moena,
e ne e se Mokhethoa eo.
204 Shebang se etsahetseng! Hobaneng? Oona Molimo o
arohantseng ’me oa tla ho Abrahama ’me oa ’montša netefatso ea
karohano ea hae…Uhm! Oho Molimo! Ekare nka khona—ekare
nka etsa ho hong ho le thusa ho E bona. Molimo o bontšitse
Abrahama, kahobane a ne a ikarotse, A ’montša netefatso ea
eona, hore O ne a e-na le eena le hantle mahareng a hae. ’Me
Jesu o boletse ntho e tšoanang e tla etsahala matsatsing a qetelo.

Abrahama e ne e se sechaba, e le sehlotšoana, empa Molimo oa
ba le eena. O ne a mo arotse mohlang oo. Re loketse ho ikarola
matsatsing ana a ho qetela.
205 ’Me hola Molimo o fane ka pontšo ho Moshe, ho Iseraele,
moporofeta ea tlotsitsoeng, Topallo ea Mollo, ho fanoe ka pontšo
ho Abrahama. Eena—O ile a fana ka pontšo ho Iseraele. O ile a
fana ka pontšo ho barutuoa. Letšoao le tšoanang, nako le nako!
Pontšo e tšoanang, Topallo ea Mollo!
206 Pauluse, ha a le tseleng e theohelang Damaseka, teng ha
khanya Topallo ea Mollo ka pel’a hae, e bileng ea foufatsa mahlo
a hae, ea mo kokobetsa mangoleng a hae. Ha ho ea E boneng. E
mong le e mong a eme haufi, ha ba E bona. ’Me Lentsoe la re,
“Saule, u Ntlhorisetsang?”
207 O itse, “Morena, UMang na?”
208 A re, “Ke ’na Jesu.” Pontšo! ’Me e ne e le eng? Moapostola ho
Balichaba. Amen.
209 Ke rona bana nakong ea qetelo, ho tsoa Bochabela le
Bophirima, Leboea le Boroa. Re etsa’ng? Ho itokisetsa Hloibilo
eo. Ho itokisetsa…Ho itšoarella metsotso e seng mekae ho
fihlela mosifa ka mong o tlatsoa ka Moea o Halalelang. Ebe
moo A tlang ho nyoloha. Oh, khili! Ho biletsa batho ba Hae
’moho ho Eena, bonngoeng ba ’nete le Eena, hoba ke Moea
o le mong oa Hae o Halalelang. “Ka Moea o le mong bohle
re kolobeletsoa ’Meleng o le mong, ka kopanelo ’Mele oa Jesu
Kreste.” ’Me Jesu Kreste ea phelang le Moea oa Hae nameng ea
rona, o sebeletsa Kereke le ho etsa tsona tseo A li entseng, joalo
ka—e le pontšo, joaloka folaga ho lefatše, hore re matsatsing a
qetelo, re itokisetsaHloibilo. Oho, ke aMo rata, ha le joalo?
210 Ke na le buka mona, empa ha ke sa khona ho e tsoellisa, re se
re le morao haholo. Nka e thonaka khetlo le leng.
211 Re pheletsong. Bonngoe. Ana u mong hakaale le Molimo? U
tla tlameha ho ba joalo. Ee. Re tla lokela ho ba bang le Eena
ho fihlela…A mohopolo o neng o le ho Kreste o be ka ho lona.
Ha le joalo Kreste, mohopolo oa Hae ka Sebele ka ho uena u tla
elelloa Lentsoe ka leng leo A le ngotseng. O entse joalo ka ho
baapostola, ho arola Lengolo ka nepo, e leng ’Nete, le a bona,
Moea o Halalelang. Haeba E le ’Nete, joale O tla paka ka Eona
ka ho hlahisa pontšo eona eo A e fileng Moshe, pontšo eona eo A
e fileng Abrahama, pontšo eona eo A e entseng ka Kreste, pontšo
eona eo A e entseng ka Pauluse. Re nakong ea bofelo. O boletse
hore ho tla ba joalo. Re nakong ea bofelo. Kereke, ka kopanelo, e
kopana ’moho kopanong, emongmona le emongmane, ho bopa.
212 A re, “Ho tla ba le ba babeli tšimong, Ke tla nka a le
mong.” A le mong. Shebang, “Ba babeli tšimong,” ke motšeare,
kotulo, “Ke tla nka e mong ’me ke tlohele e mong. Ba babeli
liphateng,” ka lehlakoreng le leng la lefatše, “Ke tla nka e mong

ke tlohele e mong,” ho tleng ha Mora motho. ’Me e tiile haholo, e
haufi haholo.
213 U se ke! U se ke, Adama! Adama! Eva, Adama, nke ke u
hlabele mokhosi, u se hlole umamela leshano la liabolosi. Lula le
Lentsoe la Molimo, ke HO RIALO MORENA. Lula le Lentsoe la
Hae. Ho ikarola ho Lona ke ho roba botsoalle ba hau le Molimo,
bonngoe baMolimo kaMoea oHalalelang. Hape haeba u itlaleha
u na le Moea o Halalelang ’me o sa lumellane le Lentsoe, joale ha
u bonngoeng le Molimo.
214 Bona ke bonngoe ba Molimo, ha u…e—e moea oo u nang le
oona o lumellana le Lentsoe lena, le ho bonahatsa Lentsoe lena
le ho etsa hore Lentsoe lena le be le matla a ho sebetsa kamoo Le
entseng mono.
215 Tloong re e bue hammoho: “Bonngoe le Molimo ke ho ba le
Moea oa Molimo ka ho uena ho lumellana le Lentsoe, Lentsoe
lohle, Lentsoe ka botlalo, le ho Le bonahatsa kamatla.”
216 Ke moo he, boo ke bonngoe le Molimo. Ha matla ao a sebetsa
ka ho ’na, a sebetsa ka ho lona, re bang. Amen! Moena Kidd,
ha matla a Moea o Halalelang a sebetsa ka ho ’na, ha ho letho
le sa lumellaneng, Lentsoe le teng mono. E a sebetsa. Amen. E
Le etsa seo Le leng sona, Molimo o entsoe nama ka ho uena ka
Lentsoe la Hae. Lentsoe le entsoe matla har’a lona, Lentsoe le
leng le le leng!
217 Joale, hopolang, liabolosi o nka karolo e ngata ea Lentsoe leo,
liperesente tse mashome a robong a metso e robong le mashome
a robong a metso e robong tsa Lona. Liphesente tse mashome a
robong a metso e robong le mashome a robong a metso e robong
ea karolo eo ea lekholo, o tla E lokisa hantle feela, empa o tla
tlola mona, ’me ke eona e hlahisang lefu hona moo. Hoo ho roba
lehlaahlela hantle mahareng, ke uena eo u lepella.
218 Lentsoe le leng le le leng! Jesu o itseng? “Motho a ke ke a
phela ka bohobe feela, empa ka Lentsoe le leng le le leng!” E seng
ka Mantsoe a ’maloa a Molimo o tla phela, e seng ka liperesente
tse mashome a robong le metso e robong le mashome a robong
a metso e robong ea Lentsoe la Molimo. Empa ka Lentsoe le
leng le le leng le tsoang molomong oa Molimo, motho o tla phela
ka Lona.
219 Satane a Mo nkela holimo mono ’me a re, “Ho ngoliloe!” U a
bona, joaloka ha a boletse ho Eva, “Ho ngoliloe!Ho ngoliloe!”

Jesu o itse, “’Me ho boetse ho ngoliloe…”
220 A re, “Ho ngoliloe, ‘O tla laellaMangeloi holim’aHau.’ Bibele
e itsalo!” Moshemane, ke morutehi. “Ho ngoliloe, ‘O tla laella
Mangeloi a Hae malebana le Uena e se re Ua khothometsa leoto
la Hau lejoeng, ’me a tla U jara.’”
221 A re, “Ho boetse ho ngoliloe, ‘U se ke ua lekaMorenaMolimo
oa Hau.’”

222 Ba re, “Re na le Lengolo,” Liketso 19, “rona re kolobelitsoe
ke Johanne.”
223 Pauluse a nkile ho hong hosele, a re, “Seo ha se sa sebetsa.”
Le a bona? “Johanne o ne a kololebetsa feela…” O ne a sa
latole lentsoe la Johanne. A re, “Ke tla le bolella seo Johanne a se
buileng. Johanne o itse o kolobelelitse pakong, e seng tšoarelong
ea libe.” Sehlabelo se ne se eso hlabjoe, le a bona. A re, “O
kolobeletse pakong, a bolela hore le lumele ho Ea tlang ho tla.”
’Me ha ba utloa sena, ba kolobetsoa ka Lebitso laMorena oa rona
Jesu Kreste. Pauluse a ba bea matsoho a hae a tletse Lentsoe
hakana, ’me Moea o Halalelang oa theohela holim’a bona. Ba
qala ba porofeta, ba bua ka lipuo, ba tlotlisa Molimo, ’me e
le nako e kakang! Oh, khili. E ne e le kereke ea boholo bo bo
kae? Leshome le metso e ’meli. Ee. Oh, Molimo ha u sebetse ka
bongata, O sebetsa ka lipelo tse tšepehang. Re be le pelo e joalo.
Le a Mo rata? A re rapeleng.
224 Oh, moratuoa oa ka ea lelerang, na u kile oa sheba barali
ba Moabe kapa u bone barali (ke bua ka likereke) ba Kaine?
Hore ba khelohela hole joang le Lentsoe! Na uena, motsoalle oa
ka ea ratehang, na u kile ua hlokomela matsatsing a ho qetela
hore lintho tsee li etsahetse? Na u kile ua hlokomela haufinyane
ka moo Lentsoe la Molimo le bonahatsoang? Kamoo tsoseletso e
kileng ea tea e seng e kokobetse, ha ho a sala ho hongata? Ke eng?
Khutso pele ho sefefo. Likahlolo li malala-a-laotsoe. Na esale u
ts’oaea lintho tsee? Na u bapisitse Lengolo le Lengolo, Lentsoe
la Bibele ka Lentsoe la Bibele, bopaki le bopaki? Na le bapisitse
Lentsoe la Jesu leo A le boletseng hore liabolosi matsatsing a
ho qetela…e ka ba haufi haholo, joalo ka ntho ea ’nete, ho
ka thetsa bohle kantle le Bakhethoa haele ntho e ka etsoang,
Mokhethoa. Nahanang feela, thuto eo ea Mangolo e tla atamela
haufi haholo! “Oh, re lumela ho Moea o Halalelang, ho bokoe
Molimo ka mehla! Re na le Moea o Halalelang, re bua ka lipuo.”
Le ho retoloha u latola Lentsoe? Ee. Le a bona, e tla thetsa le bona
Bakhethoa hola ke ntho e ka etsoang.
225 Motho ka mona haeba a sa loka ho Molimo, haeba motho
a kula ka mona kapa ea hlomohileng…Mona ho robetse
lisakatuku le lintho, ke tla li rapella. Ha ke tsotelle seo u se
hlokang. Tšepiso e ’ngoe le e ’ngoe e Bukeng ke ea hau.Ke ea hau.
226 Joale, ke le tliselitse Lentsoe, ke Le tlisitse ho tloha hoGenese
ho theosa ho fihla tsatsing lena leo re phelang ho lona, ho hlaba
lihlooho feela le ho le bontša. Libaka tse makholo-kholo tseo
nka beng ke li finyeletse kantle le moo, ha ke na nako. Empa
ruri, tabeng eo, u ka bona hore nyee ena ea mokhatlo e tsoile.
Ke mohopolo o phoso oa liabolosi, ho leka ho hlophisa motho
ka bonngoe ba mehopolo ea bona le menahano ea bona. Athe,
ke re kopantsoe le Molimo ke Moea o Halalelang. ’Me Moea o
Halalelang o lumellana le Lentsoe la Molimo. Le a bona, Bibele
e boletse, Jesu o boletse hore ba tla e bolela, le a bona, “Ho

thetsa le bona ba khethiloeng ha e khonahala.” Na le bona moo
re emeng teng?
227 Joale nka Lentsoe lena la Molimo letsohong leo la tumelo. U
hloka eng hoseng hona? Na u hloka kolobetso eametsi ka Lebitso
la Jesu Kreste? Letamo le bulehile. Na u hloka kolobetso eaMoea
o Halalelang? U ntse a leka ho hatella tsela ea Hae ho uena. U
hloka pholiso? Khele, ’onaMoea o Halalelang ka Sebele, Lentsoe
le entsoeng matla, le teng mona joale, ’ona matla a temoho a
talimang letšoele lena mona joale ’me a bona Leseli leo le ntse le
likoloha joaloka khanya. Na nkile ka le bolella taba e ho phoso?
[Phutheho e re, “Che.”—Mohl.]
228 Na nkile, joalo ka—joaloka ha moporofeta a ne a bolelle
Iseraele, ba eso ho iphumanele morena, a re, “Na nkile ka le
bolella taba…?Na nkile ka le nkela chelete? Na nkile ka theoha
ka le kopa chelete le—le ho palama ke potoloha le ho lulamatlung
a maholo a borena le ho haha lintho tse kholo tsa litonana le ho
le nkela chelete? A na nkile ka le qela sente?”

“Le ka mohla.”
229 Na nkile ka le bolella letho ka Lebitso la Morena haese
seo Molimo o se phethahalitseng? Na nkile ka bua ka Lebitso
la Hae empa ho se joalo? Na nkile ka le bolella pono holim’a
letšoele motho eo a sa ka a phahama hantle, osele kapa seo a
ka bang sona, empa seo a se buileng “Ke ’nete eo”? Na nkile ka
le bolella taba e phoso? [Phutheho e re, “Che.”—Mohl.] Ereng
ke le bolelle joale, HO RIALO MORENA, amohelang Moea o
Halalelang, Moea o tla nka Lentsoe la Molimo matsohong ao a
tumelo, le ho tsoela kantle koana. ’Muso o’ohle ke oa lona. Ke oa
lona, bana.
230 Hobaneng le tsoa Georgia, ho tsoa naha ka bophara, ho tsoa
Ohio, Kansas, hohle, bakeng sa kopano e nyenyane? Kea kholoa
teipi e tinngoe joale, ka hona, nka bua sena. Le a bona?Hobaneng
le tla tjena? Ebe le e etsitsoa ke’ng? Ke eng? Ke bona batho mona
ba tsoangArkansas, ba tsoang bohole ba limaele tsemakholo.
231 Bosiung ba maobane, ha ke fihla ho tsoa Kansas City,
moenanyana oa Lepolishe ea emeng morao mono, a tla, a etella
pele, o itse, “Moena Branham, esale ke qala ho utloa ka uena
koana Canada lilemong tse ngata tse fetileng, lintho tseo u li
boneng le ho li etsa, ke li hlahlobile hantle, pele le morao, holimo
le tlase,” ’me a re, “ha ho le e ’ngoe ea tsona e kileng ea fosa.”
Mohlomong ke Mokatolike oa Poland, ’me ke enoa a etla, a nka
liteipi, a tsoa ’me a li bapala, a kopana le khanyetso. Basebeletsi
ba tšoanetseng ho ema le ’na le ho re thusa, empa ho latola Matla
a jona, ho latola ’Nete ea Lentsoe, le ho itlaleha ho ba le Moea o
Halalelang.
232 Ha ke eso ipitse moporofeta. Ke lona ba entseng seo. Empa,
haeba ho le joalo, joale Lentsoe la Morena le tsoa kae? Re
tseba joang hore na ke ’nete kapa che haese ha e tšehetsoa

ke ho hong? Leo ke Lentsoe la Molimo mona, Lentsoe le
ngoliloeng. ’Me haeba Lentsoe le ngoliloeng le tšehelitsoe, joale
ke Molimo Lentsoeng leo ea netefatsang Lentsoe leo. Pauluse o
itse, “Ntateleng, joalokaha ke latela Kreste.”
233 Joale, haeba u na le tlhoko ea Molimo bakeng sa maloetse,
bakeng sa pholoho, eng…kapa ho falatsa…Ba bang ba lona
basali ba se nang mohau o lekaneng ho lesa moriri oa lona ho
hola, ba bang ba lona banna ba se nang mohau o lekaneng ho
tlohela ho tsuba lisakerete, ba bang ba lona bareri ha le eso
fumane mohau o lekaneng ho amohela ’nete ea kolobetso ea
metsi ka Lebitso la Jesu Kreste, ba bang ba lona batho ba kulang
le ba kulelang ho shoa, hobaneng le sa nke Lentsoe lena hoseng
hona. Ke tla le bolella joale, Ke nama har’a rona! Nkang Lentsoe
leo letsohong la lona.
234 Mona leboteng ho leketlile senepe leboteng, sa Lengeloi la
Morena, Eena Ea eteletseng bana ba Iseraele pele, Eena Ea
kopaneng le Pauluse, Eena Ea neng a le ka ho Kreste. ’Me
’ona Moea o Halalelang u ka ho lona, ka ho lona, u le kopanya
bonngoeng. Lipelo tsa rōna li huloa ke’ng ho phutheha ’moho
makholo a limaele? Ha ho letho le kang lona naheng. Ba tla
Lentsoeng.
235 “Ho na le seliba se tletseng Mali, a montsoeng methapong ea
Emmanuele, baetsalibe ba qoela tlas’a moroallo, ’me ba hlakola
matheba ’ohle a bona a molato. Haesale ka tumelo ke bona
molapo oo o phallang o tlatsoa ke maqeba a Hau, lerato le
lopollang e bile lepetjo la ka, ’me e tla ba lona ho fihlela ke shoa.”
236 Ntata rona ea Leholimong, ho robetse mona sehlopha sa
lisakatuku, litlelafo, tse ka tsoang ka poso. Ha ke tsebe li beiloe
ke mang mona, mohlomong Billy, mohlomong batho ba leng
har’a letšoele. Ke ikutloa feela ho etsa sena joale, Morena. Ha
ho letho matsohong a ka, ha ho letho ka ho ’na joalo ka motho.
Nke ke ka itšetleha ka kutloisiso ea ka ea botho. Ha ke utloisise
hobaneng sena se le joalo, empa ke latela seo U se buileng. “Ba
nka lisakatuku le liforesekoto tse tsoang ’meleng oa Pauluse, ’me
meea e khopo ea tsoa bathong.” E se hobane e ne e le monna e
moholo, e ne e le hobane Molimo o e-na le eena Lentsoeng le ka
matla. ’Me ha a ka ba a botsa baapostola, empa a fumana ha
ba kopana ’moho e le eona Evangeli eo, mokhoa o tšoanang oa
kolobetso, ntho e ’ngoe le e ’ngoe eo ba neng ba e etsa, e ne e
tšoana leihlo ka leihlo.
237 Joale kea kopela, Morena, batho bana ba ratehang ba U
lumelang, hore U tle u ba folise. Ba har’a letšoele, ba folise,
Morena. A tumelo ea bona e nanbele holimo ’me e tšoare Lentsoe
leo hona joale, ’me e re, “Hlahala, ho kula, bobe, u ka hla ’na oa
tloha, ke hlaba ka Sabole ea Molimo! Kea lumela! Tumelo ea
ka e matla. Ke totometsa Sabole botebong. Sutha tseleng ea ka!
Ke ema setulong sa ka, ho fola.” “Ke bea letsoho la ka holim’a

ntate, holim’a khaitseli ea ka, ngoana oa ka, holim’a moahelani
oa ka. Kea lumela. Lentsoe la Hau ke ’Nete. Ke kene bonngoeng
le Uena. Mesebetsi eo U boletseng hore U e entse, le rona re tla e
etsa. Morena Molimo, ke lumela Lentsoe le leng le le leng. ’Me ke
tsoela kapele, ho tsoela kapele ho e tseka, ho e nka hoseng hona.”
238 Oho Molimo, ke hopola joang mohla kereke e ntseng
e tsamaea, eitse ha Moshe a tšoha hanyenyane tlase mono
leoatleng, a qala a lla ho Morena. ’Me Morena a re, “U llelang
ho ’Na? U llelang ho ’Na? Bua ’me u tsoele pele! Na ha Kea u
laela mosebetsi? Bua!” Ho bua eng? Lentsoe la Molimo. “Le ka
ho uena. Bua u tsoelepele. Se hooeletse ho ’Na. Tsoela pele.”
239 ’Me, Morena Molimo, kajeno ke tla ka Lebitso la Morena
Jesu. Ke tla ke tsokotsa Sabole ena ea tumelo, ke tlaleha bonngoe
ba Molimo le batho ka Moea o Halalelang, ka mehauhelo le
sehlabelo sa Jesu Kreste Mora oa Hae. Ke hanela liabolosi ofe
ea tlammeng mang ka mokhoa ofe ka mohahong ona, ebang ke
moshanyana kapa ngoanana, monna kapamosali. Ke hanela lefu
le leng le le leng. Ke hanela lipelaelo tsohle. Ke hanela le tšabo
e ’ngoe le e ’ngoe. Ke hanela ntho e ’ngoe le e ’ngoe e hlokang
borapeli, lesa letšoele lena ka Lebitso la Jesu Kreste! Tsoa har’a
letšoele lena, re tle re be bang le Molimo ’me re sebeletse Molimo
re sa kule kapa ka tšabo. Amatla a re entseng bang leMolimo…
Ebe liabolosi eo a ka itlatlarietsa joang haufi le batlotsuoa?
Ebe liabolosi eo a ka ema joang kantle mono ’me a itlatlarietsa
joaloka Goliathe? Eitseha Davida a fihla liahelong, ’me a re,
“Le ka lumella Mofilista eo oa leqai ho ema mono le ho nyelisa
makhotla a Molimo o phelang?”
240 Oho Molimo, raosa banna le basali ka matla a Moea. Ho lesa
motho eo ea sa sokolohang, liabolosi eo ea nyelisehang esale a
lemalitse moloko oa batho ho theosa le mongoaha, ho ema mona
le ho nyelisa kereke ea Molimo o phelang? Satane, tsoa, u tlohe,
ka Lebitso la Jesu Kreste!
241 Joale, uena ea nang le matla a lekaneng ho tsokotsa Sabole,
joale erekaha u le kutloisiso e lekaneng Lentsoeng la Molimo ho
Le tseka e le lefa la hau, ea ka nkang Lentsoe la Molimo joale
letsohong la hau, ho Le phahamisa letsohong la tumelo, le ho re,
“Ke emela lehlakore la Morena. Ke tla ba bonngoe le Molimo oa
ka, ho tloha mona ho ea pele. Ke tla tsokotsa Sabole ena ea Moea
Lentsoeng lena, ’me ke tla hlaba liabolosi tšepisong e ’ngoe le e
’ngoe eo Molimo o ntšepisitseng eona.”
242 Haeba u lumela seo ka pelo eohle ea hau, ke u kopa ke tiile
ka pelo ea ka eohle, ka Lebitso la Jesu Kreste, ho ema ka maoto
a hau le ho e amohela. Na u hlile u tiile ka seo? Na u tiisitse? Na
Lentsoe le letsohong la hau? Na letsoho la hau ke tumelo ea hau?
Phahamisetsa letsoho la hau la nama hoMolimo, ho re, “Molimo,
ka sena, ka letsoho la ka le phahamisitsoeng ke itlama bophelo
bohle ba ka. Ke itlama ka moea oa ka, ke itlama ka monahano oa

ka, ke itlama ka ntho e ’ngoe le e ’ngoe Lentsoeng la Molimo. Ere
Moea o Halalelang o nke tumelo ea ka joale ’me u mphe ntho eo.
Tlosa pelaelo tsohle ho ’na. ’Me, ka tumelo, ke amohela tšepiso
eo ke e kopang, motsotsong ona.”
243 Haeba u e lumela, e re, “Amen,” joale. [Phutheho e re,
“Amen.”—Mohl.] E reng, “Amen,” hape. [“Amen.”] Amen, amen!
Ka hona, ha u hlile u bolela seo ka pelo eohle ea hau, ka Lebitso
la Jesu Kreste, ke u tšepisa seo u se kopileng. Amen. Le e lumele
ka pelo ea lona eohle. Molimo a le hlohonolofatse.

Moena Neville. 

